
ᐱᒋᐊᕐᓂᖓ 
 
ᒪᓕᒐᓕᐊᖑᓯᒪᑎᓪᓗᒍ ᓄᓇᕘᑉ ᐃᓗᐊᓂ ᑎᐹᖕᒧᑦ ᐊᒻᒪ ᓱᐴᖅᑐᕐᓂᕐᒧᑦ ᐱᖁᔭᖅ (TSA)0F

1, ᒥᓂᔅᑕ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ  ᐋᖅᑭᒃᓱᐃᖃᑦᑕᕆᐊᖃᖅᐳᖅ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ ᐱᖁᔭᖅ 
ᐊᐅᓚᑕᐅᓂᖓᓄᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ (ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) ᑲᒪᒋᔭᒃᓴᖃᖅᐳᑦ 
ᐊᐅᓚᑦᑎᓂᕐᒥᒃ TSA−ᒥᒃ ᑕᐃᒪᙵᓂᑦ ᐊᑐᓕᖅᑎᑕᐅᓚᐅᖅᑎᓪᓗᒍ ᒪᐃ 31, 2023−ᒥ, ᑕᒪᓐᓇ 
ᐃᓇᖏᖅᑕᐅᓚᐅᖅᑎᓪᓗᒍ ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖅ (TCSFPA). 
 
ᑖᓐᓇ TSA−ᒧᑦ ᐊᕐᕌᒍᑕᒫᖅᓯᐅᑎ ᐅᓂᒃᑲᐅᓯᖅ ᐱᑎᑦᑎᕗᖅ ᖃᓄᐃᓕᖓᓂᖓᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓇᔪᒃᑕᖏᓐᓂᒃ ᐊᑐᖅᑎᑦᑎᓪᓚᕆᖕᓂᕐᒥᒃ ᐊᒻᒪᓗ ᓇᐅᑦᑎᖅᓱᖅᓯᓂᕐᒧᑦ ᒪᓕᑦᑎᐊᕐᓂᖅ TSA−ᖏᑦ 
ᒪᓕᒋᐊᖃᖅᐸᒃᑕᖏᓪᓗ, ᐱᖃᓯᐅᑎᓗᒋᑦ ᐃᓱᒪᒋᔭᑦ ᑕᕝᕚᑭ ᓱᕐᕋᖕᓇᖅᑐᓕᕆᓂᕐᓗ ᐱᓕᕆᐊᒃᓴᑦ 
ᐊᓂᒍᖅᑎᑕᐅᓯᒪᔪᑦ, ᐊᑐᓕᖅᑎᑕᐅᔾᔪᑎᑦ ᓴᙱᓂᖏᑦ ᐊᒻᒪ ᐊᒃᓱᕈᕐᓇᖅᑐᑦ. ᑖᓐᓇ ᐅᓂᒃᑳᖅ ᐊᐃᕆᓕ 1, 
2023−ᒥᑦ, ᒫᑦᓯ 31, 2024−ᒧᑦ, ᐊᑐᖅᑕᐅᓂᐊᖅᖢᓂᓗ ᑐᓴᖅᑎᑦᑎᔾᔪᑕᐅᓗᓂ 
ᐊᑐᓕᖅᑎᑕᐅᕙᓪᓕᐊᖏᓐᓇᕐᓂᖓᓂᑦ TSA−ᒥᑦ.  
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᐹᖕᒧᑦ ᓱᕐᕋᖕᓇᖅᑐᓄᓪᓗ ᐱᓕᕆᐊᒃᓴᑦ ᐊᒻᒪ ᑎᐹᖕᒥ 

ᐊᐅᓚᑦᑎᓂᖅ ᓄᓇᕗᒻᒥ 
 
ᑕᕝᕚᑭᑐᖃᑦᑕᕐᓂᖅ ᓯᕗᓪᓕᐅᓪᓗᓂ ᐱᑎᑦᑕᐃᓕᒪᔾᔪᑕᐅᕗᖅ ᐋᓐᓂᐊᒧᑦ ᑐᖁᔾᔪᑕᐅᕙᒃᖢᓂᓗ ᑲᓇᑕᒥ. 
ᓄᓇᕗᑦ ᓯᕗᓕᖅᑎᒋᔭᐅᕗᖅ ᑲᓇᑕᒥ ᑕᕝᕚᑭᑐᖃᑦᑕᖅᑐᑦ ᐅᓄᕐᓂᖏᑦ ᓴᖅᑭᑦᑕᕌᖓᑕ. 2018−ᒥ, 
ᓱᐴᖅᑐᖅᐸᒃᑐᑦ ᐅᓄᕐᓂᖏᑦ ᑲᓇᑕᒥ ᐊᕕᒃᑐᖅᓯᒪᔪᓂᒃ 16%−ᒦᓚᐅᖅᐳᖅ ᐃᓄᖕᓄᑦ ᐅᑭᐅᓕᖕᓄᑦ 12−ᓂᒃ 
ᐅᖓᑖᓄᓪᓗ; 1F

2 ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᓇᕗᒻᒥ ᑖᒃᑯᓄᖓᑦᑕᐃᓐᓇᖅ ᐊᕐᕌᒍᒋᔭᐅᔪᒧᑦ ᑕᐃᒃᑯᓄᖓ 
ᐊᕐᕌᒍᓕᖕᓄᑦ 16−ᓂᒃ ᐅᖓᑖᓄᓪᓗ ᓇᓗᓇᐃᖅᓯᕗᑦ ᓱᐴᖅᑐᖅᐸᒃᑐᑦ 70%−ᒥᒃ,2F

3 ᐃᓚᖏᑦ ᓄᓇᓖᑦ 

 
1 2013-2 ᑎᐹᖕᒧᑦ ᐊᒻᒪ ᓱᐴᖅᑐᕐᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᓂᐊᖅᑐᖅ ᒪᐃ 2023−ᒥ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐸᕐᓇᐃᖃᑦᑕᕆᐊᖃᕐᓂᐊᖅᐳᖅ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ ᐊᐅᓚᑦᑎᔾᔪᑎᒧᑦ ᐱᖁᔭᕐᒥ, ᑕᑯᒃᓴᐅᑎᑕᐅᔪᖅ ᐅᓂᒃᑳᑉ ᑕᐃᒎᓯᖓ. ᑭᓯᐊᓂ, ᐅᓂᒃᑳᖅ 
ᐃᓚᖃᕐᒥᔪᖅ ᐱᓕᕆᐊᖑᓯᒪᔪᓂᒃ ᐊᐃᕆᓕ 1, 2023−ᒥ, ᒪᐃ 30, 2023−ᒧᑦ, ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖅ 
ᓱᓕ ᐊᑐᓕᖅᑎᑕᐅᓚᐅᖅᐳᖅ ᐱᔭᕆᐊᖃᖅᖢᓂᓗ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑲᐅᓯᕐᒥᒃ ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᕐᒥᑦ (CPHO−ᒥᑦ). 
2 2018 ᑲᓇᑕᒥᐅᓄᑦ ᓄᓇᓕᖕᓂ ᖃᐅᔨᓴᕐᓂᖅ ᐃᓚᖃᙱᓚᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᓂᒃ ᐅᖃᐅᓯᖃᓕᕌᖓᒥ ᑲᓇᑕᓕᒫᒥ 
ᐊᑐᖅᑕᐅᕙᒃᑐᓂᒃ. ᑲᓇᑕᒥ ᑭᒡᓕᓯᓂᐊᖅᑎᒃᑯᑦ, ᔫᓂ 25, 2019, "ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓱᓕᔪᑦ ᑎᑎᕋᖅᓯᒪᔪᑦ − ᓱᐴᖅᑐᖅᑐᓕᕆᓂᕐᒧᑦ, 
2018." 
3 ᑖᒃᑯᐊ ᓇᐃᓴᖅᑕᐅᓯᒪᔪᑦ (70%−ᓗ 16%−ᓗ) ᐱᔭᐅᓯᒪᔫᒃ ᐊᔾᔨᒌᙱᑦᑐᓂᑦ ᓇᐃᓴᖅᑕᕕᓂᖕᓂᑦ: ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᑲᓇᑕᒥ ᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕐᓂᖅ, ᑖᒃᑯᐊᒃ. ᑖᒃᑯᐊ ᑲᓇᑕᒥᑦ ᓄᓇᓕᖕᓂᑦ 
ᐋᓐᓂᐊᖃᙱᓐᓂᕐᒧᑦ ᖃᐅᔨᓴᕈᑎ ᕿᒥᕐᕈᕙᒃᑲᖢᐊᕐᖢᑎᒃ ᓱᐴᖅᑐᕐᐸᒃᑐᓂᑦ ᑲᓇᑕᒥ, ᓄᓇᕗᓪᓗ, ᐱᒋᔭᐅᔪᓂᑦ ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ 
ᖃᐅᔨᓴᕐᓂᖅ ᓱᓕᓂᕐᓴᓂᑦ ᖃᐅᔨᓴᕈᑎᖃᖅᐸᒃᑐᑦ. ᓲᕐᓗ, ᐱᒋᔭᐅᔪᓂᑦ ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕐᓂᖅ ᓄᓇᕗᒻᒥᐅᓂᑦ ᐅᐸᒃᖢᑎᒃ 
ᐅᖃᐅᓯᖕᒥᓪᓗ ᓂᕈᐊᕆᔭᖃᕐᖢᑎᒃ, ᑲᓇᑕᒥᑦᓄᓇᓕᖕᓂᑦ ᐋᓐᓂᐊᖃᙱᓐᓂᕐᒧᑦ ᖃᐅᔨᓴᖃᑦᑕᕐᑐᓪᓕ ᐅᖃᓘᑎᒃᑯᑦ ᖃᓪᓗᓈᑐᑦ ᐅᐃᕖᑐᓪᓗ.  
Lᐱᒋᔭᐅᔪᓂᑦ ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᕈᑎᖏᑦ ᐊᔾᔨᖃᕐᒥᔪᐃᑦᑕᐅᖅ ᑭᖑᓪᓕᖅᐹᖑᓚᐅᕐᑐᒥ ᐃᓄᖕᓂᑦ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᕈᑎᓂᑦ. 



 

3 
 

ᐅᖃᖃᑦᑕᖅᓯᒪᕗᑦ ᓱᐴᖅᑐᖃᑦᑕᖅᑐᑦ 84%−ᒦᖦᖢᑎᒃ.3F

4 ᐊᒻᒪᒃᑲᓐᓂᖅ, 51% ᓄᓇᕗᒻᒥ ᒪᒃᑯᒃᑐᑦ ᐅᑭᐅᓖᑦ 12−ᒥ 
19−ᒧᑦ ᓱᐴᖅᑐᓲᑦ, ᐅᓄᕐᓂᖅᓴᐅᓪᓗᑎᒃ ᐊᕐᕕᓂᓖᖅᓱᖅᖢᑎᒃ ᑲᓇᑕᒥ 7.7%−ᒥ.4F

5 
 
ᑕᒪᓐᓇ ᓯᒡᒐᓕᐊᖅᑐᖃᑦᑕᕐᓂᖅ ᒪᒃᑯᑦᑐᓂᒃ ᓄᓇᕗᒻᒥ ᐃᓱᒫᓗᓐᓇᖅᑐᒻᒪᕆᐅᒻᒪᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᓯᒪᓕᖅᑐᑦ ᓴᖅᑭᑦᑎᓇᓱᒃᖢᑎᒃ ᑖᒃᑯᓂᖓ ᐃᓄᖕᓄᑦ ᖃᓄᐃᙱᑦᑎᐊᕈᓯᕐᒧᑦ ᐱᔾᔪᑕᐅᔪᓂᒃ ᑎᐹᖕᒥ 
ᐊᐅᓚᑦᑎᓂᕐᒧᑦ ᐱᓕᕆᐊᖑᔪᒃᑯᑦ ᑎᐹᖕᒧᑦ ᐊᒻᒪ ᓱᕐᕋᖕᓇᖅᑐᒧᑦ ᐱᓕᕆᐊᒧᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑕᕝᕚᑭᑐᓗᐊᖅᑕᐃᓕᑎᑦᑎᓂᖕᒧᑦ ᐱᓕᕆᐊᖃᓲᑦ ᐊᒥᓱᒐᓚᖕᓂᑦ ᑕᕝᕚᑭᑐᓗᐊᖅᑕᐃᓕᑎᑦᑎᓂᖕᒧᑦ 
ᐅᐸᓗᖓᐃᔭᐅᑎᓂᑦ ᑲᒪᒋᔭᖃᖅᐸᒃᖢᑎᒡᓗ ᒪᓕᒋᐊᓕᖕᓂᑦ ᒪᓕᒃᑕᐅᑎᑦᑎᓂᖕᓂᑦ ᖃᐅᔨᓴᖕᓂᒃᑯᑦ ᑕᕝᕚᑭᓂᑦ 
ᓂᐅᕕᐊᒃᓴᖃᓲᓂᑦ ᐃᑲᔪᖅᑕᐅᓪᓗᑎᒃ ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᓂᑦ. ᑖᓐᓇ TCP−ᒋᔭᐅᔪᖅ ᑎᓴᒪᓂᒃ 
ᐊᑕᐅᓰᓐᓇᓕᔪᓂᒃ ᑐᕌᕆᔭᖃᖅᐳᖅ:  
 

• ᐱᑕᖃᖅᑎᑦᑎᑦᑕᐃᓕᒪᓂᖅ: ᑎᓕᐅᕆᓂᖅ ᓄᓇᕗᒻᒥᐅᓂᒃ ᐱᒋᐊᓚᐅᖅᓯᒪᖁᙱᓪᓗᒋᑦ ᑕᕝᕚᑭᒥᒃ; 
ᓯᒡᒐᓕᐊᙳᐊᓂ ᓂᐅᕆᐊᓖᑦ ᐊᒻᒪᓗ ᓱᕐᕋᖕᓇᖅᑐᑦ. 

• ᓴᐳᔾᔨᓯᒪᓂᖅ: ᓴᐳᑎᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔫᑉ ᐳᔪᖓᓂᒃ ᓇᐃᒪᓂᕐᒥᑦ. 
• ᐊᑐᕈᓐᓃᖅᑎᑕᐅᓂᖅ: ᐃᓚᐅᓕᖅᑎᑦᑎᓂᖅ ᐃᓕᖅᑯᓯᕆᔭᐅᕙᒃᑐᓂᒃ ᑕᕝᕚᑭᒧᑦ, ᐳᔫᖅᑎᑦᑎᕙᖕᓂᕐᒧᑦ 

ᓱᕐᕋᖕᓇᖅᑐᓄᓪᓗ ᐊᑐᖅᐸᖕᓂᕐᒥᒃ ᑕᐃᒪᐃᒃᑯᓂ ᐃᓱᒪᒋᔭᐅᔪᓐᓃᕐᓂᐊᕐᒪᑦ ᐊᑐᖅᑕᐅᕙᒃᑐᑐᖃᕐᒥᒃ 
ᓄᓇᕗᒻᒥ ᐃᓅᖃᑎᒌᓂ.  

• ᓄᖅᑲᖅᐸᓪᓕᐊᓂᖅ/ᐋᓐᓂᖅᑎᑦᑎᙱᓐᓂᖅᓴᐅᓂᖅ: ᑎᓕᐅᕆᓂᖅ ᐃᑲᔪᕐᓂᕐᓗ ᓄᓇᕗᒻᒥᐅᓂᒃ 
ᐊᑐᓗᐊᕈᒪᔪᓐᓃᖅᑐᓂᒃ ᓄᖅᑲᕈᒪᔪᓂᒡᓘᓐᓃᑦ ᑕᕝᕚᑭᒥᒃ, ᓂᐅᖅᑲᒐᓂ, ᓱᕐᕋᖕᓇᖅᑐᒥᒡᓗ. 
 

ᑖᒃᑯᐊ ᑎᓴᒪᑦ ᑐᕌᒐᐃᑦ ᐃᑲᔪᖅᓱᖅᑕᐅᔪᑦ ᐱᖓᓲᔪᖅᑐᓄᑦ ᖃᓄᐃᓕᐅᕆᐊᕐᓂᕐᒧᑦ, ᐅᑯᐊᖑᔪᑦ: 
 

• ᐱᓕᒻᒪᒃᓴᕐᓂᖅ ᐊᒻᒪ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᖅ: ᐃᓗᐊᖅᓴᐃᔨᑦ, ᖃᓄᐃᙱᑦᑎᐊᖅᑐᓕᕆᔨᑦ 
ᐊᓯᖏᓪᓗ ᐃᓕᓐᓂᐊᖅᑎᑕᐅᓯᒪᔪᑦ ᑎᐹᖕᒧᑦ ᓄᖅᑲᕋᓱᖕᓂᕐᒧᑦ ᐊᒻᒪ ᓱᕐᕋᖕᓇᖅᑐᒧᑦ ᐋᓐᓂᐊᓕᕈᑕᐅᓲᓂᒃ 
ᒥᒃᖠᒋᐊᖅᑎᑦᑎᓂᕐᒧᑦ ᐊᒻᒪ ᑐᓴᐅᒪᑎᑦᑎᓂᕐᒧᑦ ᐱᓕᕆᔾᔪᓯᖏᓐᓂᒃ. 

• ᐱᓕᕆᖃᑎᒌᑦ ᐊᒻᒪ ᑐᓴᐅᒪᑎᑦᑎᔨᑦ: ᑲᑐᔾᔨᖃᑎᒌᑦ ᓄᓇᕗᑦ ᒐᕙᒪᒃᑯᑦ ᓯᓚᑖᓂ ᐱᓕᕆᑎᑦᑎᓲᑦ 
ᓄᓇᕗᒥᐅᓄᑦ ᐃᑲᔪᖅᓱᖅᑕᐅᕗᑦ ᑮᓇᐅᔭᑎᒍᑦ ᐊᒻᒪ ᐃᑲᔫᑎᒃᓴᓂᒃ ᐃᓚᓕᐅᔾᔨᔾᔪᑎᒃᓴᓂᒃ ᑎᐹᖕᒧᑦ 
ᓄᖅᑲᕋᓱᖕᓂᕐᒧᑦ ᐊᒻᒪ ᓱᐴᖅᑐᒐᕐᒧᑦ ᐋᓐᓂᖅᑕᐅᑦᑕᐃᓕᑎᑦᑎᓂᕐᒧᑦ ᑐᓴᖅᑕᐅᔪᒃᓴᓂᒃ. 

• ᐊᑐᐊᒐᐃᑦ ᐊᒻᒪ ᐊᑐᓕᖅᑎᑕᐅᔪᑦ: ᑎᐹᖕᒧᑦ ᐊᐅᓚᑦᑎᔨ ᐃᑲᔪᓲᖑᕗᖅ 
ᓄᑖᙳᕆᐊᖅᑎᑦᑎᖃᑕᐅᓪᓗᑎᒃ ᑎᐹᖕᒧᑦ ᐊᒻᒪ ᓱᕐᕋᖕᓇᖅᑐᒧᑦ ᐊᒃᑐᐊᓂᓕᖕᓄᑦ ᒪᓕᒐᓕᐊᖑᔪᒪᔪᓄᑦ 
ᐊᒻᒪ ᑖᒃᓯᓕᕆᔾᔪᑎᓄᑦ, ᐊᒻᒪᓗ ᑲᒪᒋᔭᖃᖅᐸᒃᑭᓪᓗᑎᒃ ᑎᐹᖕᒥ ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪ 
ᒪᓕᑦᑎᐊᕐᓂᕐᒧᑦ ᐱᓕᕆᐊᒥᒃ ᓂᐅᕕᕐᕕᖕᓄᑦ ᓄᓇᕘᒥ. 

 
4 ᓄᓇᕗᒻᒥ ᒐᕙᒪᖓᑦ, 2014. “ᑲᓇᑕᒥᐅᓄᑦ ᓄᓇᓕᖕᓂ ᓱᕈᔪᖕᓇᖅᑐᓕᕆᓂᕐᒧᑦ ᐅᓂᒃᑳᖅ: ᐊᕐᕕᐊᑦ ᐊᖅᒪ ᐃᖃᓗᒃᑑᑦᓯᐊᖅ,” ᑕᑯᔭᐅᓯᒪᓪᓗᓂ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, “2015-2016 ᑎᐹᖕᒧᑦ ᐊᐅᓚᑦᑎᓂᖅ ᐱᖁᔭᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ,” 
ᒪᒃᐱᒐᖅ 2. 
5 ᑲᓇᑕᒥᐅᓄᑦ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᕈᑎ, 2014.  

• ᑐᓴᒐᒃᓴᓕᕆᔩᑦ: ᑎᑎᖅᑲᙳᖅᑎᓪᓗᒋᑦ, ᑕᕐᕆᔮᒃᓴᑦ, ᓈᓚᐅᑎᑦ, ᖃᕋᓴᐅᔭᒃᑯᑦ ᐊᒻᒪ ᐃᓄᖕᓄᑦ 
ᑐᓴᐅᒪᔪᓕᕆᔾᔪᑎᑦ ᐊᑐᖅᑕᐅᓲᖑᕗᑦ ᑐᓴᖅᑕᐅᑎᑦᑎᔾᔪᑕᐅᓪᓗᑎᒃ ᓄᓇᕘᓕᒫᒥ. 

• ᑐᑭᓕᐅᖅᑕᐅᔭᕆᐊᓖᑦ ᖃᐅᔨᒪᔭᐅᔪᑦ ᐊᒻᒪ ᐃᑲᔫᑎᒃᓴᓂᒃ ᐱᕙᓪᓕᐊᑎᑦᑎᓂᖅ: ᓄᓇᕗᒻᒧᑦ ᑐᕌᖓᔪᑦ 
ᐃᑲᔪᖅᓯᒍᑏᑦ ᐱᕙᓪᓕᐊᑎᑕᐅᖃᑦᑕᖅᑐᑦ ᐊᔾᔨᒌᖏᑦᑐᓄᑦ ᑎᒍᒥᐊᖅᑎᓄᑦ ᕿᒥᕐᕈᔭᐅᒐᔪᑦᓱᑎᓪᓗ. 

• ᖃᐅᔨᓴᖅᐸᓪᓕᐊᓂᖅ ᐊᒻᒪ ᖃᐅᔨᓴᕐᓂᖅ: ᑎᑎᕋᖅᓯᒪᔪᑦ ᑲᑎᑕᐅᕙᒃᐳᑦ ᖃᐅᔨᓴᖅᑕᐅᕙᒃᖢᑎᒡᓗ 
ᑐᔾᔭᖅᓯᔪᒪᓪᓗᑎᒃ ᐱᓕᕆᐊᒃᓴᐅᑉ ᑲᔪᓯᕙᓪᓕᐊᓂᕆᔭᖓᓂᒃ. 
 

ᓄᓇᕗᑦ ᑕᕝᕙᑭᒧᑦ ᐊᒻᒪ ᓱᐴᖅᑐᕐᓂᕐᒧᑦ ᐱᖁᔭᖅ (TSA)  
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᖃᑕᐅᓯᒪᕗᑦ ᑎᐹᖕᒥ ᐊᐅᓚᑦᑎᓂᕐᒧᑦ ᐱᓇᔪᒃᑕᐅᔪᓂᒃ, 
ᑲᒪᒋᔭᖃᓪᓗᐊᑕᖅᖢᑎᒃ ᐃᓕᓐᓂᐊᕐᓂᕐᒥᒃ, ᓄᓇᓕᖕᓂ ᐱᓕᕆᐊᒃᓴᕆᔭᐅᔪᓂᒃ, ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ. 
ᐱᐅᓯᒋᐊᖅᑎᒃᑲᓐᓂᕈᒪᓪᓗᒍ ᑎᐹᖕᒧᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ, ᓴᖅᑭᑦᑎᓚᐅᖅᐳᖅ ᓄᑖᒥᒃ 
ᑎᐹᖕᒧᑦ ᐊᐅᓚᑦᑎᓂᕐᒥᒃ ᐱᖁᔭᕐᒥ ᓴᙱᒃᑎᒋᐊᕈᑎᒃᓴᓂᒃ ᐊᒻᒪ ᐊᓯᔾᔨᖅᑕᐅᖁᓪᓗᒍ ᑭᖑᓪᓕᕐᒥ 
ᑎᑎᕋᖅᑕᐅᓚᐅᖅᑐᖅ ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᖅᑐᓄᑦ ᐱᖁᔭᕐᒥ ᒪᐃ 31, 2023−ᒥ. 
TSA−ᒋᔭᐅᔪᖅ ᓇᓗᓇᐃᔭᐃᕗᖅ ᒪᓕᒋᐊᓕᑦ ᐊᐅᓚᑦᑎᔾᔪᑕᐅᔪᑦ ᐊᑐᖅᑕᐅᔪᓄᑦ, ᓂᐅᕐᕈᑕᐅᔪᓄᑦ, ᐊᒻᒪ 
ᖃᐅᔨᓴᖅᐸᓪᓕᐊᔭᒥᒃ ᑕᕝᕚᑭᑦ, ᓂᐅᖅᑲᒐᐃᑦ, ᓱᕐᕋᖕᓇᖅᑐᓪᓗ ᓄᓇᕗᒻᒥᑦ. ᓇᓗᓇᐃᖅᓯᒻᒥᔪᖅ 
ᖃᓄᐃᓕᔾᔪᑕᐅᒍᓐᓇᕐᓂᖏᓐᓂᑦ ᑕᐃᒃᑯᓄᖓ ᒪᓕᖏᑦᑐᓄᑦ ᑖᒃᑯᓂᖓ ᒪᓕᒐᕐᓂᑦ, ᐃᓚᒋᔭᐅᑦᓱᑎᒃ ᐃᒻᒥᑰᖅᑐᓄᑦ 
ᑯᐊᐳᕇᓴᓄᓪᓗ, ᐊᒻᒪ ᓂᐅᕕᕐᕕᓐᓄᑦ. ᑕᐃᑰᓇ TSA−ᑎᒍᑦ, ᑕᕝᕚᑭᑦ ᐊᐅᓚᑦᑎᓂᖏᓐᓄᑦ ᐸᕐᓇᐅᑎ 
ᑐᕌᕆᔭᖃᖅᑐᖅ ᐱᑎᑦᑎᓂᕐᒥᒃ ᓇᓗᓇᐃᔭᐅᑎᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑦᑕᕐᓇᖅᑐᓄᑦ ᐃᑲᔪᕐᓗᒋᓪᓗ 
ᓄᓇᕗᒻᒥᐅᓕᒫᑦ ᑕᕝᕚᑭᑐᖃᑦᑕᙱᓪᓗᑎᒃ ᓱᐴᖅᑐᖃᑦᑕᙱᓪᓗᑎᒃᓗ. ᑕᒪᓐᓇ ᐊᑐᖅᐳᖅ 
ᐋᓐᓂᖅᑎᑦᑎᙱᓐᓂᖅᓴᐅᓂᕐᒧᑦ ᐊᑐᖅᑕᐅᓇᔭᖅᑐᒥᒃ ᑐᕌᖓᑦᑎᐊᖅᖢᓂ ᐱᔾᔪᑎᒋᔭᒥᓄᑦ: 
 

• ᓴᐳᑎᓗᒋᑦ ᓄᓇᕗᒻᒥᐅᑦ ᓇᐃᒪᓂᕐᒥᒃ ᓱᐴᖅᑑᑉ ᐳᔫᖅᑎᑕᖓᓂᑦ; 
• ᐅᑭᐅᑭᓗᐊᖅᑐᑦ ᑕᕝᕚᑭᓂᑦ ᐊᑐᐃᓐᓇᖃᓗᐊᖁᓇᒋᑦ ᐅᕝᕙᓘᓐᓃᑦ ᓱᐴᖅᑐᑕᐅᖃᑦᑕᖅᑐᓂᑦ; 
• ᑕᑯᔅᓴᐅᖏᓐᓂᖅᓴᐅᔾᔫᒥᓕᖁᓪᓗᒋᑦ ᑕᕝᕚᑭᑐᖅᑐᑦ ᐅᕙᓗ ᓱᐴᖅᑐᖅᑐᑦ; ᐊᒻᒪᓗ 
• ᒥᑭᒡᓕᒋᐊᖅᑎᑦᑎᓗᑎᑦ ᑕᕝᕚᑭᓂᒃ ᓱᐴᖅᑐᕈᑕᐅᓲᓂᒡᓗ.  

 

2023/2024 ᑕᕝᕙᑭᒧᑦ ᐊᒻᒪ ᓱᐴᖅᑐᕐᓂᕐᒧᑦ ᐱᖁᔭᖅ − ᐊᒃᑐᐊᓂᓖᑦ ᐱᕙᓪᓕᐊᓃᑦ  
 
ᐊᓯᔾᔨᖅᑐᑦ ᓄᓇᕗᒻᒥ ᑕᕝᕚᑭᓄᑦ ᒪᓕᒐᓕᐊᑦ 
 
ᐅᓪᓗᒥᒧᑦ ᐊᖑᒻᒪᑎᔪᓂᒃ ᒪᓕᒐᓕᐊᖑᔪᒪᔪᑦ ᐱᒻᒪᕆᐊᓘᓪᓗᓂ ᐊᑐᖅᑕᐅᔪᓐᓇᖅᐳᖅ, ᐃᑲᔪᕈᑕᐅᓂᐊᕐᓗᓂ 
ᑕᕝᕚᑭᑐᖅᐸᖕᓂᕆᔭᖏᓐᓂᒃ ᐊᑦᑎᒃᓯᒋᐊᕈᑕᐅᓗᓂ, ᓴᐳᔾᔨᓯᒪᓗᓂᓗ ᐃᓄᐃᑦ ᖃᓄᐃᙱᑦᑎᐊᕈᓐᓇᕐᓂᖏᓐᓂᒃ. 
ᓄᑖᖅ ᐱᖁᔭᖅ ᐃᓚᓕᐅᔾᔨᓯᒪᔪᖅ ᐱᐅᓛᓂᑦ ᐊᑐᕋᓲᑎᓂᑦ ᓄᓇᕗᑦ ᑕᕝᕚᑭᑐᓗᐊᖅᑕᐃᓕᓂᕐᒧᑦ 
ᐅᐸᓗᖓᐃᔭᐅᑎᒥᑦ. ᑖᒃᑯᐊ ᐋᖅᑭᒋᐊᕈᑎᑦ ᐱᖁᔭᕐᔪᐊᓄᑦ ᐋᖅᑭᒃᑕᐅᓚᐅᖅᑐᑦ ᐃᑲᔪᖅᑐᐃᔾᔪᑕᐅᓇᓱᒃᖢᑎᒃ 
ᓴᓐᖏᒃᑎᑉᐹᓪᓕᕈᑕᐅᓂᐊᖅᖢᑎᒡᓗ ᑕᕝᕚᑭᑐᖅᑕᐃᓕᒪᓂᕐᒧᑦ ᓯᒡᒐᓕᐊᖅᑐᖃᑦᑕᕐᓂᕐᒧᓪᓗ, 

ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ ᓱᐴᖅᑐᖃᑦᑕᓐᖏᑦᑐᑦ, ᐊᒻᒪᓗ ᓯᒡᒐᓕᐊᖅᑐᖃᑦᑕᕐᓂᖅ ᓄᖅᑲᐅᒥᖁᓪᓗᒍ. 
ᐊᓯᔾᔨᕐᓂᐅᔪᑦ ᕿᓂᓚᐅᕐᒥᔪᑦ ᐱᐅᓯᒋᐊᕐᓗᒍ ᐊᑐᐊᒐᑎᒍᑦ ᑲᒪᑦᑎᐊᙱᓐᓂᖅ ᑕᕝᕚᑭᓄᑦ ᓱᐴᖅᑐᕐᓂᕐᒧᓪᓗ 
ᐱᖁᑎᖏᓐᓂ ᒥᒃᖠᒋᐊᖅᑎᓪᓗᒍ ᐱᓇᔪᒃᑲᓐᓂᕈᑎᖏᑦ.  
 
ᓇᐃᓈᖅᓯᒪᔪᑦ ᐊᓯᔾᔨᕈᑎᓪᓗᐊᑕᑦ TSA−ᒧᑦ ᐃᒪᐃᓕᖓᕗᑦ: 
 

1. ᓴᐳᑎᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑕᐅᔫᑉ ᐳᔪᖓᓂᒃ ᓇᐃᒪᓂᕐᒥᑦ. 
• ᓴᙱᒃᑎᒋᐊᕐᓗᒍ ᓱᐴᖅᑐᕐᕕᐅᒋᐊᖃᙱᑦᑐᑦ ᐃᓂᖏᑦ ᑭᒡᓕᖏᓪᓗ ᐊᖏᒃᓕᒋᐊᕐᓗᒍ 

ᐅᖓᓯᒃᑎᒋᓂᖅ 3−ᒥ 9−ᒧᑦ ᒦᑕᓄᑦ. 
• ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᓱᐴᖅᑐᕐᓇᕈᓐᓃᖅᑎᓪᓗᒋᑦ, ᐃᓚᓕᐅᔾᔭᐅᓪᓗᑎᒃ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᐃᒡᓗᖏᑦ. 
• ᓱᐴᖅᑐᖅᐸᙱᓪᓗᑎᒃ ᐃᖏᕐᕋᔾᔪᑎᓂᒃ, ᐃᓚᐅᓪᓗᑎᒃ ᑎᓴᒪᓖᑦ, ᓯᑭᑑᑦ, ᐊᐅᓚᐅᑎᓖᑦ ᐅᒥᐊᑦ, 

ᐅᑭᐅᑭᑦᑐᑦ ᑕᐃᑲᓃᑎᓪᓗᒋᑦ.  
• ᐱᔪᓐᓇᕐᓂᖃᕐᓗᓂ ᑎᒃᑯᐊᖅᓯᓂᕐᒥᒃ ᐊᑐᓕᖅᑎᑦᑎᔨᓂᒃ ᐱᔪᓐᓇᕐᓂᖃᕐᓂᐊᖅᑐᓂᒃ ᐸᓖᓯᙳᐊᓂᒃ 

ᐊᑐᓕᕌᖓᑕ ᐱᓕᕆᐊᖏᓐᓂᒃ ᒪᓕᑦᑎᐊᕐᓂᕐᒧᑦ ᓇᓕᐊᖕᓂᑐᐃᓐᓇᖅ ᒪᓕᒋᐊᓕᖕᓂᒃ TSA−ᒧᑦ 
ᐊᒻᒪ ᒪᓕᒋᐊᓕᖕᓄᑦ.  

• ᓄᑖᙳᕆᐊᖅᓯᒪᔪᑦ ᑐᑭᖓ ᐳᔪᖓ ᐃᓚᐅᑎᑦᑎᔪᖅ ᑕᕝᕚᑭ, ᓯᒡᒐᓕᐊᙳᐊᑦ ᐊᒻᒪ ᓱᕐᕋᖕᓇᖅᑐᑦ. 
 

2. ᐅᑭᐅᑭᓗᐊᖅᑐᑦ ᑕᕝᕚᑭᓂᑦ ᐊᑐᐃᓐᓇᖃᓗᐊᖁᓇᒋᑦ ᐊᒻᒪᓗ ᓱᐴᖅᑐᑕᐅᖃᑦᑕᖅᑐᓂᑦ. 
• ᐱᑎᑦᑕᐃᓕᓗᒋᑦ ᑎᐱᓖᑦ ᐳᔪᕐᓗᐃᓪᓗ, ᑎᐱᖓ ᑎᐱᖃᖅᑎᑕᐅᔪᖅ ᑎᐱᖓᑕ ᐊᓯᐊᓂᒃ, 

ᐅᕝᕙᓘᓐᓃᑦ ᐱᖁᑎ ᓴᓇᓯᒪᔪᖅ ᐊᑐᖅᑕᐅᓂᐊᕐᓗᓂ ᑎᐱᒧᑦ, ᑕᕝᕚᑭᒧᑦ ᐊᒻᒪ ᓂᐅᖅᑲᒐᒧᑦ 
ᐱᖁᑎᓄᑦ. 

• ᐱᑎᙱᓪᓗᒋᑦ ᑕᒪᕐᒥᒃ ᑕᕝᕚᑭᑦ, ᐳᔫᓲᑦ ᐱᖁᑎᑦ ᓱᕐᕋᖕᓇᖅᑐᖅᑐᖃᑦᑕᕐᓂᕐᓗ 
ᓱᐴᖅᑐᕐᕕᐅᒋᐊᖃᙱᑦᑐᓂ ᐃᓂᓂ ᐃᓗᐊᓂᓗ 9 ᒦᑕᑦ ᐃᓕᓐᓂᐊᕐᕖᑦ ᓯᓚᑎᖏᑕᓗ, 
ᐸᐃᕆᕝᕖᑦ, ᐃᖅᑲᓇᐃᔭᕐᕕᑦ, ᓯᓚᒥᓗ ᐱᙳᐊᕐᕖᑦ, ᓯᐊᕐᕆᔮᕐᕖᑦ, ᐱᙳᐊᕐᕖᑦ, ᐊᓯᖏᓪᓗ. 

• ᐱᔭᕆᐊᖃᕐᓂᕐᒥᑦ ᐃᓘᓐᓇᖏᓐᓂᑦ ᑕᕝᕚᑭᓂᑦ ᓯᒡᒐᓕᐊᖅᑐᖅᑎᓂᓪᓗ ᓂᐅᕕᕐᕕᓐᓂᑦ 
ᑐᓂᓯᖃᑦᑕᕐᓗᑎᒃ ᐅᓂᒃᑳᓂᑦ ᒥᓂᔅᑕᒧᑦ ᐊᕐᕌᒎᒃ ᒪᕐᕉᒃ ᓈᒐᐃᑉᐸᑎᒃ ᑭᖑᓪᓕᖅᐹᒥᑦ ᐅᓂᒃᑳᕐᒥᑦ, 
ᐱᔭᕆᐊᖃᖅᐸᑦ; ᐱᓇᓱᐊᕈᓯᑦ ᑎᓴᒪᑦ ᐱᒋᐊᓚᐅᙱᓐᓂᖏᓐᓂᑦ ᓂᐅᕕᐊᒃᓴᖃᖕᓂᖅ ᑕᕝᕚᑭᓂᑦ 
ᓱᐴᖅᑐᕈᑎᓂᒡᓘᓐᓃᑦ; ᐱᓇᓱᐊᕈᓯᐅᑉ ᐅᖓᑖᓅᙱᑦᑐᖅ ᐊᓯᔾᔨᖅᑐᖃᓚᐅᖅᑎᓪᓗᒍ 
ᑐᑭᓯᒋᐊᕈᑎᓂᑦ ᐃᓗᐊᓂ ᑭᖑᓪᓕᖅᐹᒥ ᐅᓂᒃᑳᑉ ᑐᓂᔭᐅᓚᐅᖅᑐᓂᑦ; ᐊᒻᒪ ᖃᖓ ᑕᕝᕚᑭᓂᒃ 
ᐊᒻᒪ ᓱᐴᖅᑐᕈᑎᓂᒃ ᓂᐅᕐᕈᑎᖃᖃᑦᑕᕈᓐᓃᕐᓗᓂ. 

• ᖁᕝᕙᕆᐊᕐᓗᒋᑦ ᐅᑭᐅᖃᖅᑎᒋᔪᓐᓇᖅᑐᑦ ᓂᐅᕕᐊᒃᓴᑦ ᑎᐹᖕᒧᑦ, ᓱᕐᕋᖕᓇᖅᑐᓄᑦ, ᐊᒻᒪ ᐳᔪᕐᒧᑦ 
ᐃᓚᒃᓴᖏᑦ, ᓲᕐᓗ ᐊᓕᓚᔪᐃᑦ ᐊᒻᒪ ᓱᐴᖅᑑᑎ, 19−ᒧᑦ. 

• ᐅᖓᕙᕆᐊᕐᓗᒍ ᓄᖅᑲᖅᑎᑦᑎᓂᖅ ᐊᔪᖅᑎᑕᐅᙱᑦᑐᓂᒃ ᓴᖅᑭᑉᐸᖕᓂᖏᓐᓂᒃ ᑕᕝᕚᑭᑦ (ᓲᕐᓗ, 
ᐅᖁᒻᒥᐊᒐᑦ ᓯᒡᒐᓕᐊᑦ) ᐊᑐᖅᑕᐅᖃᑦᑕᕐᓂᐊᕐᒥᔪᑦ ᐳᔫᖅᑎᑦᑎᔾᔪᑕᐅᕙᒃᑐᓂᒃ, ᐃᒪᐅᑉ 
ᓱᓪᓗᖏᓐᓂᒃ, ᐊᒻᒪᓗ herbal shisha−ᒥᒃ. 

3. ᑕᑯᔅᓴᐅᖏᓐᓂᖅᓴᐅᔾᔫᒥᓕᖁᓪᓗᒋᑦ ᑕᕝᕚᑭᑐᖅᑐᑦ ᐅᕙᓗ ᓱᐴᖅᑐᖅᑐᑦ. 
• ᓴᖅᑭᔮᖅᑎᑦᓯᓂᕐᒥᑦ ᓇᓗᓇᐃᒃᑯᑕᕐᓂᑦ ᓇᓗᓇᐃᖅᓯᔪᓂᑦ ᐊᑐᐃᓐᓇᐅᓂᖏᓐᓂᑦ 

ᐊᑭᖏᓐᓂᓪᓘᓐᓃᑦ ᑕᕝᕚᑮᑦ, ᓯᒡᒐᓕᐊᖅᑐᖃᑦᑕᕐᓂᕐᒥᓪᓘᓐᓃᑦ ᓂᐅᕕᕐᕕᓐᓂᑦ 
ᐅᑭᐅᑭᓗᐊᖅᑐᓄᑦ ᐱᔪᓐᓇᖅᑐᓄᑦ. 

• ᐱᑕᖃᕈᓐᓃᖅᑎᓪᓗᒍ ᐊᑐᖅᑕᐅᔭᕆᐊᓕᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᔾᔨᖅᓱᖁᔨᔾᔪᑏᑦ 
ᓇᓗᓇᐃᒃᑯᑕᐃᑦ ᐊᒻᒪ ᐅᑭᐅᑭᓗᐊᖅᑐᑦ ᓇᓗᓇᐃᒃᑯᑕᑦ ᓂᐅᕕᕐᕕᖕᒧᐊᖅᑕᐅᕙᒡᓗᑎᒃ 
ᐃᓇᖏᖅᑕᐅᓗᑎᒡᓗ ᐱᔭᐅᔭᕆᐊᖃᖅᑐᓄᑦ ᓄᓇᕐᔪᐊᕐᒥ ᓱᐴᖅᑐᕐᕕᐅᒋᐊᖃᙱᑦᑐᓄᑦ 
ᓇᓗᓇᐃᒃᑯᑕᖅ ᑕᑯᒃᓴᐅᑎᑕᐅᓗᓂ ᑕᑯᒃᓴᐅᑦᑎᐊᕐᓗᓂ ᐊᒻᒪ ᑕᑯᒃᓴᐅᑦᑎᐊᙱᓪᓗᑎᒃ. 

• ᐱᑎᑦᑕᐃᓕᓗᒋᑦ ᑕᕝᕚᑭᑦ ᓱᐴᖅᑐᕐᓂᕐᒧᓪᓗ ᓂᐅᕕᐊᒃᓴᖃᖅᑎᑦ ᓂᐅᕕᐊᒃᓴᖃᖅᑎᓪᓗ 
ᐱᑎᑦᑎᓂᕐᒥᒃ ᓂᐅᕕᐊᒃᓴᖃᖅᑎᓂᑦ ᐊᓯᖏᓐᓂᒃᓗ ᐊᑐᖅᑎᓄᑦ ᐊᔭᐅᕆᒋᐊᕈᑎᓂᒃ 
ᐊᒃᑐᐊᓂᓕᖕᓄᑦ ᑕᕝᕚᑭᓄᑦ ᓂᐅᕕᐊᒃᓴᖃᕐᓂᕐᓂ. 

• ᓂᐅᕕᕐᕖᑦ ᑐᖅᑯᖅᓯᓯᒪᔭᕆᐊᖃᕐᓗᑎᒃ ᑕᕝᕚᑭᓂᒃ ᓱᐴᖅᑐᕈᑎᓂᒡᓗ ᓂᐅᕕᕐᕕᐅᑉ ᐊᑖᒍᑦ 
ᐅᕝᕙᓘᓐᓃᑦ ᕐᑳᖓᓂ ᕐᑳᖓᓂ. 
 

4. ᒥᑭᒡᓕᒋᐊᖅᑎᑦᑎᓗᑎᑦ ᑕᕝᕚᑭᓂᒃ ᓱᐴᖅᑐᕈᑕᐅᓲᓂᒡᓗ. 
• ᓴᙱᒃᑎᒋᐊᕐᓗᒍ ᒪᓕᒐᑎᒎᖓᔪᑦ ᐱᓕᕆᔾᔪᑕᐅᓂᐊᖅᑐᑦ ᐊᔾᔨᐅᙱᑦᑐᓄᑦ ᑕᕝᕚᑭᓄᑦ, 

ᓯᒡᒐᓕᐊᙳᐊᓄᑦ, ᐊᒻᒪ shisha shops - tᑎᐹᓕᕆᔨᐅᑉ ᐃᓗᐊ, ᓯᒡᒐᓕᐊᙳᐊᓕᐅᕐᕕᒃ 
ᐅᕝᕙᓘᓐᓃᑦ ᓂᐅᕕᕐᕕᒃ ᑕᑯᒃᓴᐅᔾᔮᙱᓚᖅ ᓯᓚᑖᓂᙶᖅᑐᒥᑦ; 
ᖃᓄᐃᓕᐅᖅᑐᖃᖃᑦᑕᔾᔮᙱᖦᖢᓂᓗ ᑖᒃᑯᓇᓂ ᓂᐅᕕᕐᕕᖕᓂ, ᑭᓯᐊᓂ 
ᓂᐅᕐᕈᑎᖃᖅᑐᖃᖃᑦᑕᔾᔮᙱᖦᖢᓂ ᐱᔪᓐᓇᖅᑎᑕᐅᔪᓂᒃ ᐱᖁᑎᓂᒃ. 

• ᓂᐅᕕᐊᒃᓴᖃᖅᐸᙱᓪᓗᑎᒃ ᑕᕝᕚᑭᓂᑦ ᓱᐴᖅᑑᑎᓂᓪᓗ ᐱᖃᕆᐊᖃᙱᑦᑐᑦ. 
• ᑭᒡᓕᖃᕐᑎᑕᐅᓗᑎᒃ ᓴᖅᑭᔮᖅᑎᑕᐅᕙᒃᑐᑦ ᓴᖅᑭᔮᒐᓪᓗ ᐊᔾᔨᐸᓗᓖᑦ ᑕᕝᕚᑭᒥᑦ. 
• ᐃᓱᓕᑦᑕᖅᑎᓪᓗᒍ ᑕᕝᕚᑭᒦᑦᑐᖅ ᐅᐃᕆᓐᓇᖅᑐᖅ ᑲᑎᓯᒪᓂᖓ 20 ᒥᓗᖑᕌᒻᔅ ᐊᑕᐅᓯᕐᒧᑦ 

ᒥᓕᓖᑕᒧᑦ ᐳᔫᖅᑎᑦᑎᔾᔪᑕᐅᕙᒃᑐᓂᒃ.  
 
ᐱᖁᔭᖅ ᐃᓗᓕᖃᖅᐳᖅ ᐊᓯᔾᔨᖅᑐᓂᒃ ᓄᓇᕗᒻᒥᐅᑦ ᓴᙱᔪᒃᑯᑦ ᐃᑲᔪᖅᑐᐃᓂᖏᓐᓂᒃ. ᑐᓴᖅᑕᐅᔪᑦ ᓄᓇᓕᖕᓂᑦ 
ᐱᖃᖃᑕᐅᔪᓂᓪᓗ ᑐᓴᕋᓱᒃᑎᓪᓗᒋ ᓇᓗᓇᕈᓐᓃᓚᐅᕐᑐᖅ ᐊᒥᓲᓂᕐᓴᐃᑦ ᓄᓇᕗᒻᒥᐅᑦ ᓈᒻᒪᒍᓱᖕᓂᖏᑦ 
ᐊᓯᔾᔨᕐᑐᓂᑦ. 
 
ᐊᑐᓕᖅᑎᑕᐅᓂᖓ ᑕᕝᕚᑭᒧᑦ ᓱᐴᖅᑐᕐᓂᖕᒧᓪᓗ ᐱᖁᔭᖅ 
 
2023/24−ᒥ, TSA−ᒋᔭᐅᔪᖅ ᓴᖅᑭᑎᑦᑎᓚᐅᖅᐳᖅ ᐊᖏᔪᑲᓪᓚᖕᓂᒃ ᐊᓯᔾᔨᕐᓂᕆᔭᐅᔪᓂᒃ ᐊᒃᑐᖅᓯᔪᓂᒃ 
ᓱᐴᖅᑐᖅᐸᖕᓂᕐᓂᒃ ᑕᕝᕚᑭᓂᒡᓗ ᓂᐅᕐᕈᑎᖃᖅᐸᒃᑐᓂᒃ, ᐊᒻᒪᓗᑦᑕᐅᖅ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᑦ 
ᐃᓚᓕᐅᔾᔭᐅᓯᒪᓪᓗᑎᒃ ᐱᖁᔭᒃᑯᑦ. ᑕᕝᕚᑭᒧᑦ ᓱᕐᕋᖕᓇᕐᑐᓂᓪᓗ ᐱᓕᕆᖃᑎᒌᑦ ᓴᖅᑭᑦᑎᓚᐅᕐᐳᑦ ᑕᕝᕚᑭᒧᑦ 
ᓯᒡᒐᓕᐊᒧᓪᓗ ᐱᖁᔭᒥ ᐊᑐᓕᖅᑎᑕᐅᓂᖕᒧᑦ ᐸᖕᓇᐅᓯᐅᓚᐅᕐᐳᑦ ᓴᖅᑭᑦᑎᕙᓪᓕᐊᓕᕐᖢᑎᒃᓗ 
ᐃᑲᔪᖅᑐᕐᑕᐅᓪᓗᑎᒃ ᓯᓚᑖᓂᙶᖅᑐᓂᒃ ᑳᓐᑐᓛᒃᑎᑦᑎᔨᓂᒃ ᐱᓕᕆᐊᓄᑦ ᐊᐅᓚᑦᑎᓂᖕᒧᑦ ᐃᑲᔪᕐᓂᐊᕐᖢᑎᒃ. 

ᐅᐸᓗᖓᐃᔭᐅᑎ ᐸᕐᓇᐅᑎᐅᔪᖅ ᑕᕝᕙᓴᐃᓐᓇᖅ ᐊᐅᓚᔾᔭᐃᒍᑕᐅᔪᖅ ᑕᓪᓕᒪᓂᒃ ᐃᑲᔫᑎᐅᓂᐊᖅᑐᓂᒃ ᐊᑕᔪᓂᒃ 
ᓯᕗᓪᓕᐅᑎᒋᐊᓕᓐᓄᑦ ᐱᓕᕆᐊᑉ ᑐᕌᒐᖏᓐᓄᑦ ᑕᕝᕚᑲᒥᒃ ᐊᐅᓚᑦᓯᓂᕐᒥᒃ ᓄᓇᕗᒻᒥ. ᑕᓪᓕᒪᑦ 
ᐱᓕᕆᐊᖑᔪᓐᓇᖅᑐᑦ ᐅᑯᐊᖑᕗᑦ ᐊᒡᒍᖅᑐᖅᑕᐅᓯᒪᓪᓗᑎᒡᓗ 19−ᓄᑦ ᐱᓕᕆᐊᒃᓴᓄᑦ, ᐊᑦᑕᑕᖅᓯᒪᔪᑦ 86−ᓄᑦ 
ᐱᓕᕆᐊᒃᓴᓄᑦ ᐱᐊᓂᒃᑕᐅᓛᖅᑐᑦ 2026−ᒥ: 
 

• ᓴᖅᑭᓪᓗᒋᑦ ᑲᔪᓯᑎᑕᐅᔪᓐᓇᖅᑐᑦ ᑕᕝᕚᑭᒧᑦ ᑐᓴᐅᒪᑎᑦᑎᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᑦ 
ᐃᑲᔪᖅᓱᕐᓗᒍ TSA−ᑯᑦ ᓈᓴᐅᑖ 1 ᑐᕌᕆᔭᖓ ᓴᐳᒻᒥᓗᒋᑦ ᓄᓇᕗᒻᒥᐅᑦ ᓱᐴᖅᑐᖅᑐᓃᑦᑐᓂᒃ ᐳᔪᕐᓂ. 

• ᓈᒻᒪᒍᓐᓃᕐᑎᓪᓗᒍ ᑕᕝᕚᑭᑐᖃᑦᑕᕐᓂᖅ ᐱᔪᒥᓇᙱᓐᓂᖅᓴᐅᑎᓪᓗᒍᓗ ᓄᓇᕗᒻᒥ ᐃᑲᔪᖅᑐᕐᓗᒍ 
ᐅᑭᐅᑭᓗᐊᖅᑐᑦ ᐊᑐᐃᓐᓇᖃᖁᙱᖦᖢᒋᑦ ᑕᕝᕚᑭᑐᖃᑦᑕᖁᓪᓗᒋᓪᓗ ᓱᐴᖅᑐᕈᑕᐅᓲᓂᒡᓗ.  

• ᑎᓕᐅᕐᓗᒋᑦ ᐃᑲᔪᖅᓱᕐᓗᒋᓪᓗ ᓱᐴᖅᑐᖅᑎᑦ ᓄᖅᑲᕋᓱᖕᓂᖏᓐᓂ: ᐃᑲᔪᖅᓱᕐᓗᒍ TSA−ᒋᔭᐅᔪᖅ 
ᑐᕌᕆᔭᖓ ᒥᑭᒡᓕᒋᐊᖅᑎᑦᑎᔪᒪᓪᓗᓂ ᑕᑯᒃᓴᐅᔪᓐᓇᕐᓂᖏᓐᓂᒃ ᑕᕝᕚᑭᐅᑉ ᓱᐴᖅᑐᕐᓃᓪᓗ.  

• ᐱᐅᓯᒋᐊᖅᑎᓪᓗᒍ ᐊᑐᕈᓐᓇᕐᓂᖅ ᑲᒪᒋᔭᐅᓂᕐᒥᒃ ᑲᒪᒋᔭᐅᓂᕐᒥᒡᓗ: ᐃᑲᔪᖅᑐᐃᓪᓗᑎᒃ 
ᑕᕝᕚᑭᑐᓗᐊᖅᑕᐃᓕᒪᓂᖕᒥᑦ ᓱᐴᖅᑐᖅᐸᒃᑐᓂᒡᓗ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᕝᕚᑭᒦᑦᑐᖅ 
ᐅᐃᕆᓐᓇᖅᑐᓄᑦ ᐃᓇᖐᔾᔪᑎᒃᓴᖃᖅᑎᑦᑎᓲᑦ, ᐊᑐᐃᓐᓇᐅᔪᑦ ᐋᓐᓂᐊᕕᖕᓂᑦ ᐄᔭᒐᖅᑖᕐᕕᖕᓂᓪᓘᓐᓃᑦ, 
ᐊᑭᖃᙱᓪᓗᑎᒃ ᓄᖅᑲᕋᓱᒃᑐᓄᓪᓘᓐᓃᑦ ᑕᕝᕚᑭᒥᑦ, ᓯᒡᒐᓕᐊᙳᐊᓂᑦ, ᓱᕐᕋᖕᓇᖅᑐᓂᒡᓗ. 

• ᓇᐅᑦᑎᖅᓱᕐᓗᒍ, ᖃᐅᔨᓴᕐᓗᒍ, ᖃᐅᔨᓴᕐᓂᖅ, ᐊᒻᒪ ᓯᐊᒻᒪᒃᑎᕆᓂᖅ ᖃᐅᔨᒪᓂᕆᔭᐅᔪᓂᒃ ᑕᕝᕚᑭᐅᑉ 
ᒥᒃᓵᓄᑦ: ᐊᐅᓚᓪᓗᒍ ᖃᕆᑕᐅᔭᒥ ᑐᖅᑯᖅᑐᐃᕝᕕᒃ ᐊᒻᒪᓗ ᐊᑐᓕᖅᑎᑦᑎᕙᓪᓕᐊᓂᖅ ᐱᓕᕆᐊᒥᒃ. 

 
ᒫᑦᓯ 31, 2024−ᖑᓕᕐᑎᓪᓗᒍ:  
 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓯᒪᓕᖅᑐᑦ ᖃᔅᓯᑲᓪᓚᖕᓂᒃ ᑐᑭᓯᒋᐊᒐᒃᓴᓂᒃ ᐊᒻᒪ 
ᐅᔾᔨᕈᓱᒃᑎᑦᑎᓪᓗᑎᒃ ᐱᓕᕆᐊᓂᒃ ᓯᐊᒻᒪᒃᑎᖅᑕᐅᖁᓪᓗᒋᑦ ᓄᑖᑦ ᒪᓕᒐᓕᐊᖑᔪᒪᔪᑦ. ᑖᒃᑯᐊ 
ᖃᓄᐃᓕᐅᕈᑎᑦ ᑎᑭᐅᑎᓯᒪᔪᑦ ᑕᒪᒃᑮᓄᑦ ᐃᓄᖕᓄᑦ ᑐᕌᖓᑦᑎᐊᕐᑐᓄᓪᓗ ᐃᓄᖕᓄᑦ ᐃᓚᐅᓪᓗᑎᒃ 
ᑕᕝᕚᑭᓂᒃ ᓂᐅᕕᐊᒃᓴᖃᖅᑎᑦ ᓇᖕᒥᓂᖃᖅᑎᓪᓗ ᓱᐴᖅᑐᕐᕕᐅᔭᕆᐊᖃᙱᑦᑐᓂᒃ ᑲᒪᒋᔭᐅᔪᓂᒃ 
ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥᑦ. ᑕᕝᕚᑭᒧ ᓱᕐᕋᖕᓇᕐᑐᒧᓪᓗ ᐱᓕᕆᐊᓄ ᐱᓕᕆᖃᑎᒌᑦ 
ᐃᓚᓕᐅᔾᔨᓚᐅᖅᐳᑦ ᑐᓴᐅᒪᔾᔪᑎᓂ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥ ᐊᓯᔾᔨᕐᑐᓂ, ᓲᕐᓗ 
ᑭᒃᑯᑐᐃᓐᓇᕐᓄᑦ ᑐᓴᒐᒃᓴᓂᑦ, ᑎᑎᖅᑲᓂᑦ, ᐃᖅᑲᐃᓯᔾᔪᑎᓂᒃ ᐊᒻᒪᓗ ᐃᓄᖕᓄᑦ ᐱᕙᓪᓕᐊᔪᓂ 
ᓴᖅᑭᔮᖅᑐᓂᑦ. 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᕙᓪᓕᐊᑎᑦᑏᓐᓇᕐᐳᑦ ᐃᓕᑕᒃᓴᓂ ᐱᕙᓪᓕᐊᔪᑎᒍ 
ᐅᔾᔨᕐᓱᓕᖅᑎᑦᑎᓇᓱᒃᖢᑎᒃ ᓄᓇᕗᒻᒥᐅᓂ ᐊᒃᑐᐃᔾᔪᑕᐅᓲᓂᒃ ᓱᐴᕐᑐᕐᓂᖕᒧᑦ ᑎᒥᒥᓄᑦ ᐊᒻᒪᓗ ᐊᓯᒥᓄ 
ᐊᕙᑎᖏᓐᓃᑦᑐᑦ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓂᓯᓚᐅᖅᐳᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ ᑕᐅᑦᑐᒃᓴᖓᓄᑦ ᐊᒻᒪ 
ᐊᑐᓕᖅᑎᑕᐅᓂᖓᓄᑦ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓄᑦ ᐱᓕᕆᐊᖑᑎᑕᐅᔪᖅ ᓄᓇᕗᒥᐅᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥᑦ.  

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᓱᐃᓚᐅᖅᐳᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 
ᐊᑐᓕᖅᑎᑦᑎᓪᓗᑎᒃ ᓱᐴᖅᑐᕐᕕᐅᒋᐊᖃᙱᑦᑐᓂᒃ ᐃᓄᖕᓄᑦ ᑮᓇᐅᔭᖃᖅᑎᑕᐅᔪᓂᒃ ᐊᒻᒪ ᓄᓇᕗᑦ 



 

8 
 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ. ᑐᓴᖅᑕᐅᔪᒃᓴᓪᓗᐊᑕᑦ 
ᐃᓚᓕᐅᔾᔭᐅᓯᒪᓕᖅᑐᑦ ᑐᑭᓯᒋᐊᒐᒃᓴᑦ ᐸᑦᑕᑯᓗᖕᓂ (K-cards) ᐊᒻᒪ ᓂᐱᑦᑕᖅᑐᓂᒃ 
ᐃᓕᓐᓂᐊᖅᑎᑦᑎᔾᔪᑎᒃᓴᑦ ᓄᓇᓕᖕᒥᐅᓄᑦ ᐊᒻᒪ ᐃᒡᓗᒥᒃ ᐊᑐᖅᑐᐊᖅᑎᓄᑦ ᓄᑖᓂᒃ ᓱᐴᖅᑐᕐᓂᕐᒧᑦ 
ᒪᓕᒐᕐᓂᒃ ᐃᓚᓕᐅᔾᔭᐅᓪᓗᑎᒃ ᓱᐴᖅᑐᕐᕕᐅᓲᑦ ᐊᒻᒪ ᓇᐅᒃᑯᑦ ᐃᑲᔪᖅᑕᐅᔪᓐᓇᕐᒪᖔᑦ ᓄᖅᑲᕋᓱᒃᑎᓪᓗᒋᑦ. 
ᓇᓗᓇᐃᒃᑯᑕᑦ ᑎᒃᑯᐊᖅᑕᐅᓯᒪᔪᑦ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐃᒡᓗᓄᑦ ᐋᖅᑭᒃᑕᐅᓯᒪᓕᖅᑐᑦ. 
ᑖᒃᑯᐊᓕᒫᑦ ᐃᑲᔫᑎᒃᓴᑦ ᑐᓂᐅᖅᑲᐅᑕᐅᓂᐊᖅᑐᑦ ᓄᓇᕘᓕᒫᒥ. 

• "9 ᒦᑕᑦ ᑭᒡᓕᒋᑎᑕᐅᔪᑦ", ᐊᒻᒪᓗ ᓱᐴᖅᑐᕐᕕᐅᒋᐊᖃᙱᑦᑐᑦ ᒪᓕᒐᐃᑦ ᒪᓕᒃᑕᐅᓪᓚᕆᒃᐳᑦ. 
ᐊᔪᖅᑎᑦᑎᕗᑦ ᑎᐹᖕᒥ ᓱᐴᖅᑐᕐᓂᕐᒥᒃ, ᓯᒡᒐᓕᐊᙳᐊᓂᒃ, ᐊᒻᒪ ᓱᕐᕋᖕᓇᖅᑐᓂᒃ 
ᓱᐴᖅᑐᕐᕕᐅᒋᐊᖃᙱᑦᑐᓂᒃ ᐊᒻᒪ 9 ᒦᑕᐃᑦ ᐃᓗᐊᓂ ᓇᓕᐊᖕᓂᑐᐃᓐᓇᖅ ᐃᒡᓗᕐᔪᐊᒥ ᐃᓯᕆᐊᕐᕕᖕᓂ 
ᐊᓂᕝᕕᖕᓂᓪᓗ ᐅᑯᓂᖓᓗ ᐱᓱᒋᐊᕐᕖᑦ, ᒪᔪᕋᐅᑎᑦ, ᐊᔭᐅᕈᑎᓄᑦ ᐊᔭᐅᕐᕕᒃ, ᐃᒐᓛᑦ, ᐊᒻᒪ ᐃᓯᕐᕖᑦ. 

• ᐱᔾᔪᑎᒋᓪᓗᒋᑦ ᒪᓕᑦᑎᐊᕐᓂᕐᒧᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᑦ, ᑕᕝᕚᑭᒥᑦ 
ᓂᐅᕕᐊᒃᓴᖃᖅᑎᓄᑦ ᐊᑐᒐᒃᓴᑦ ᓄᑖᙳᕆᐊᖅᑕᐅᓯᒪᓕᖅᑐᑦ ᐱᐅᓯᕚᓪᓕᖅᓯᒪᓕᖅᖢᑎᒃ ᐃᓗᓕᖏᓪᓗ 
ᒫᓐᓇᓗ ᐊᖏᖅᑕᐅᕙᓪᓕᐊᓪᓗᓂ. ᑎᓴᒪᑦ ᓂᐅᕕᕐᕖᑦ ᐅᓂᒃᑳᓕᐅᕐᓂᕐᒧᑦ ᑎᑎᕋᕆᐊᓖᑦ 
ᓴᖅᑭᑕᐅᓯᒪᓕᖅᑐᑦ ᐊᒻᒪ ᒥᓂᔅᑕᐅᑉ ᐊᖏᕈᑎᖓᓂᒃ ᐱᑎᑕᐅᓯᒪᓕᖅᖢᑎᒃ ᐃᑲᔪᖁᓪᓗᒋᑦ ᓂᐅᕕᕐᕕᖕᓂᒃ 
ᒪᓕᖁᓪᓗᒋᑦ ᓄᑖᓂᒃ ᑕᕝᕚᑭᒧ ᓱᐴᕐᑐᕐᓂᖕᒧᓪᓗ ᐱᖁᔭᒥ ᐊᒻᒪ ᒪᓕᒋᐊᓕᖕᓂᒃ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐋᖅᑭᒃᓯᓚᐅᕆᕗᑦ ᑐᓴᐅᒪᑎᑦᑎᓂᕐᒧᑦ ᐸᕐᓇᐅᑎᒥᒃ ᓂᐅᕕᕐᕕᖕᓄᑦ 
ᑐᕌᒐᖃᖅᖢᑎᒃ ᐃᓕᓐᓂᐊᖅᑎᑦᑎᒃᑲᓐᓂᖁᔨᓪᓗᑎᒃ ᐊᒻᒪ ᐃᓚᐅᑎᑦᑎᕙᒡᓗᑎᒃ ᐱᔾᔪᑎᒋᓪᓗᒍ ᓄᑖᖅ 
ᓂᐅᕕᖅᑎᓄᑦ ᐃᑲᔫᑎᒃᓴᖅ ᐊᒻᒪ ᓂᐅᕕᖅᑏᑦ ᐅᓂᒃᑳᖏᑦ ᐱᔭᐅᒋᐊᓕᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐸᕐᓇᐃᕗᑦ ᐱᓕᕆᖃᑎᖃᑦᑎᐊᕈᒪᓪᓗᑎᒃ ᑮᓇᐅᔭᓕᕆᔨᒃᑯᓐᓂ ᐊᒻᒪ ᒪᓕᒐᓕᕆᔨᒃᑯᓐᓂ 
ᐱᕙᓪᓕᐊᑎᑦᑎᔪᒪᓪᓗᑎᒃ ᓄᑖᓂᒃ ᐊᒻᒪ ᐊᑑᑎᖃᑦᑎᐊᖅᑐᓂᒃ ᐱᓕᕆᔾᔪᓯᕐᓂᒃ 
ᐋᖅᑭᑦᑎᐊᖅᓯᒪᓂᖅᓴᐅᓗᑎᒃ ᐊᑐᓕᖅᑎᑕᐅᔪᑦ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᖅ ᐊᒻᒪ 
ᒪᓕᒋᐊᓕᖏᓐᓂᒃ. ᐊᒻᒪ ᓱᓕ,  ᑐᒃᓯᕋᐅᑎᓂᒃ ᐱᔪᒪᔾᔪᑎ ᓈᒪᔪᒥᑦ ᖃᐅᔨᔭᐅᓯᒪᔪᓂᑦ ᑐᙵᕕᖃᕐᓗᓂ 
ᑕᕝᕚᑭᒥᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪ ᒪᓕᑦᑎᐊᕐᓂᕐᒧᑦ ᐱᓕᕆᐊᖅ ᐱᕙᓪᓕᐊᑎᑕᐅᔪᖅ. ᑖᓐᓇ 
ᐱᓕᕆᐊᖅ ᐊᑐᐃᓐᓇᐅᑎᑦᑎᓂᐊᖅᐳᖅ ᐃᑲᔪᖅᑐᐃᔾᔪᑎᓂᒃ ᐊᕙᑎᓕᕆᔨᒃᑯᓐᓂᑦ ᓂᐅᕕᖅᑎᓂᒃ 
ᐃᓕᓐᓂᐊᖅᑎᑦᑎᕙᒡᓗᑎᒃ ᐊᒻᒪ ᑐᓴᐅᒪᑎᑦᑎᔨᓂᒃ ᐳᓛᕆᐊᖅᐸᒡᓗᑎᒃ, ᐊᒻᒪᓗ ᐋᖅᑭᒃᑕᐅᓯᒪᔪᓂᒃ 
ᑎᐹᖕᒧᑦ ᐊᒻᒪ ᓱᐴᖅᑐᖅᑕᐅᕙᒃᑐᓄᑦ ᖃᐅᔨᓴᕈᑎᓄᑦ. 

 
ᑐᓴᐅᒪᖃᑦᑕᐅᑎᓂᖅ, ᐃᓕᓐᓂᐊᕐᓂᖅ, ᐱᓕᒻᒪᒃᓴᕐᓂᖅ, ᐊᑐᓕᕐᑎᑦᑎᓂᕐᓗ 
 
ᒪᓕᑦᑎᐊᕐᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ ᖃᐅᔨᓴᕐᓂᕐᒧᓪᓗ, ᐊᒻᒪ ᐊᑐᓕᖅᑎᑦᑎᓂᕐᒧᑦ ᖃᓄᐃᓕᐅᕐᓂᐅᔪᓂᑦ, 
ᐊᑯᓐᓂᖓᓂ ᐄᐳᓗ 2023 ᐊᒻᒪ ᒫᑦᓯ 2024, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᓯᒪᔪᑦ ᐃᓕᓐᓂᐊᑎᑦᓯᓂᕐᒥᑦ 
ᓄᓇᕗᒻᒥᐅᓂᑦ ᐊᓯᖏᓐᓂᓪᓗ ᐱᖃᖃᑕᐅᔪᓂᑦ ᐱᔭᕆᐊᖃᖅᑐᓂᑦ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥᑦ.  
 
ᐃᓄᓐᓄᑦ ᑐᓴᐅᒪᔪᓕᕆᔾᔪᑎ  
ᐊᕐᕌᒍᒥᑦ, ᓄᓇᕗᑦ ᒐᕙᒪᒃᑯᖏᑦᑕ ᑕᕝᕚᑭ ᑕᒫᓂ ᐃᓂᖃᙱᓚᖅ ᕙᐃᔅᐳᒃᖓᓂ ᓴᖅᑭᑦᑎᖃᑦᑕᓚᐅᕐᐳᑦ 
ᐱᓇᓱᐊᕈᓯᑕᒫᑦ ᐱᔾᔪᑎᖃᓗᐊᕐᖢᑎᒃ, ᐊᓯᖏᓐᓂᒡᓗ, ᒫᓐᓇ ᓱᐴᖅᑐᕐᓂᖕᒧᑦ ᒪᓕᒐᖏᓐᓂᑦ ᐊᒻᒪᓗ ᐃᑲᔫᑎᒃᓴᑦ 

ᓄᖅᑲᕈᒪᔪᓄ ᐱᓗᐊᕈᒪᔪᓐᓃᕐᑐᓄᓪᓘᓐᓃᑦ ᓱᐴᕐᑐᕐᓂᖕᒧᑦ, ᒥᓪᓗᐊᒐᓄ, ᐅᕝᕙᓘᓐᓃᑦ ᓱᕐᕋᖕᓇᖅᑐᓂ, 
ᐃᓕᓐᓂᐊᕈᑎᓪᓗ ᐅᓗᕆᐊᓇᕐᓂᖓᓂ ᑕᕝᕚᑭᑐᖃᑦᑕᕐᓂᖕᒧᑦ. ᐱᔾᔪᑎᖃᓗᐊᓚᐅᕐᑐᑦ ᕙᐃᔅᐳᒃᑯᑦ 
ᐅᖃᖃᑎᒌᖕᓇᕐᔫᒥᓗᓂ ᐃᓚᐅᔪᓐᓇᕐᐸᓪᓕᐊᖁᓪᓗᒋᑦ ᐅᖃᐅᓯᒃᓴᓄᑦ ᐊᐱᖅᑯᑎᒃᓴᓄᓪᓗ. ᐃᓗᓕᖏᑦ ᐊᒻᒪ 
ᑐᓴᖅᑕᐅᔪᒃᓴᓪᓗᐊᑕᑦ ᐱᔾᔪᑎᓖᑦ ᓄᑖᓂᒃ ᒪᓕᒐᓕᐊᖑᔪᒪᔪᓂᒃ ᓴᖅᑭᑕᐅᖏᓐᓇᖃᑦᑕᖅᐳᑦ ᓴᖅᑭᑕᐅᒐᔪᒃᖢᑎᒡᓗ 
ᖃᑯᒍᙳᕌᖓᑦ.  
 
"ᑖᓐᓇ ᑕᕝᕚᑭ ᑕᒫᓂ ᐃᓂᖃᙱᓚᖅ ᕙᐃᔅᐳᒃᑯᑦ ᑲᑎᖦᖢᒋᑦ 6,061-ᓂᒃ ᐃᓄᐃᑦ ᐱᐅᒃᓴᖅᐳᑦ, ᐅᓄᕐᓂᖅᓴᐃᑦ 
ᓄᓇᕗᒻᒥ. ᑕᒪᑐᒪᓂ ᐊᕐᕌᒍᒥ, 104,174 ᐃᓄᐃᑦ ᑕᑯᓚᐅᖅᐳᑦ ᒪᒃᐱᖅᑐᒐᐅᑉ ᓴᖅᑭᔮᖅᑎᑕᖏᓐᓂᒃ, 
382,859−ᖑᓕᖅᖢᑎᒃ ᑕᐅᑐᖅᑰᖅᑕᐅᔪᑦ. ᑕᕝᕚᑭᓄᑦ ᐃᑭᐊᖅᑭᕕᒃ ᐅᐸᒃᑕᐅᓚᐅᖅᐳᖅ 4,233−ᓄᑦ 
ᐃᓄᖕᓄᑦ, ᑕᒪᕐᒥᑲᓴᒃ ᑎᑭᑉᐸᒃᖢᑎᒃ ᐊᑕᓂᓪᓚᕆᒃᑯᑦ, ᑕᑯᒃᓴᐅᑎᑦᑎᓪᓗᑎᒃ ᓴᙱᔪᒥᒃ ᐅᔾᔨᕆᔭᖃᕐᓂᕐᒥᒃ. 
 
ᐊᓯᐊᒍᖔᖅ ᑕᕝᕚᑭᒦᑦᑐᖅ ᐅᐃᕆᓐᓇᖅᑐᓄᑦ ᐃᓕᓐᓂᐊᕐᓂᕐᒧᑦ ᑐᓴᒐᒃᓴᓄᑦ ᑐᕌᒐᕆᔭᖅ  
ᑭᐅᔪᒪᓪᓗᒍ ᐊᓯᔾᔨᕆᐊᖅᑕᐅᓯᒪᔪᖅ ᑐᑭᖓ ᓱᐴᖅᑐᕐᓂᐅᑉ, ᑕᒪᓐᓇ ᐃᓚᖃᖅᖢᓂ ᑕᕝᕚᑭᒥᒃ, ᐳᔫᖅᑎᑦᑎᕙᖕᓂᖅ, 
ᓱᕐᕋᖕᓇᖅᑐᕐᓗ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᐳᑦ ᐊᓯᐊᒍᖔᖅ ᑕᕝᕚᑭᒦᑦᑐᖅ 
ᐅᐃᕆᓐᓇᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᕙᓪᓕᐊᔪᑦ ᑐᕌᒐᕆᔭᖅ ᐃᓕᓐᓂᐊᖅᑎᓐᓇᓱᒡᓗᒋᑦ ᓄᓇᕗᒥᐅᑦ 
ᐊᑦᑕᕐᓇᕐᓂᖏᓐᓂᒃ ᐊᑦᑕᕐᓇᕈᓐᓇᕐᓂᖏᓐᓂᒡᓗ ᓱᐴᖅᑐᖅᐸᙱᑦᑐᓂᒃ ᑎᐹᖕᒥ ᓱᐴᖅᑐᖅᑎᐅᓂᕐᒥᒃ ᐊᒻᒪ 
ᓯᒡᒐᓕᐊᙳᐊᓂᒃ ᐊᒻᒪ ᑎᓕᐅᕐᓗᒋᑦ ᐃᑲᔪᖅᓱᖅᑕᐅᓇᓱᖁᓗᒋᑦ ᒥᒃᖠᒋᐊᖅᑎᓪᓗᒋᑦ ᐊᒻᒪ ᓄᖅᑲᖅᑎᓪᓗᒋᑦ. 
ᐱᓕᕆᐊᖑᑎᑕᐅᔪᖅ ᓴᖅᑭᑕᐅᓚᐅᖅᐳᖅ ᒪᕐᕈᐃᓕᖅᑲᖓᓪᓗᑎᒃ: ᓯᕗᓪᓕᖅᐹᖅ ᑲᒪᒋᔭᐅᓪᓗᐊᑕᖅᑐᖅ 
ᓱᐴᖅᑐᕐᓇᙱᑦᑐᓂᒃ ᑎᐹᖕᓂᒃ ᐊᐃᑉᐸᖓᓗ ᑕᐅᑐᒐᖃᓪᓗᐊᑕᖅᖢᓂ ᓯᒡᒐᓕᐊᙳᐊᓂᒃ. ᐱᓕᕆᑎᑦᑎᓚᐅᖅᐳᑦ 
ᐊᔾᔨᒌᙱᑦᑐᓂᒃ ᐱᓕᕆᐊᖑᓪᓗᑎᒃ, ᐊᑐᖅᖢᑎᒃ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᓂᒃ, ᑕᓚᕖᓴᒃᑯᑦ 
ᑐᓴᖅᓴᐅᑎᑦᑎᓪᓗᑎᒃ, ᓈᓚᐅᑎᒃᑯᑦ, ᒪᓂᓴᐅᑎᓂᒃ, ᑕᕐᕆᔮᒃᓴᓂᒃ ᒪᓂᓴᐅᑎᓂᒃ, ᐊᑭᓐᓇᕐᒥᐅᑕᓂᒃ, ᐊᒻᒪ 
ᑕᕐᕆᔭᐅᓯᐊᓂᒃ ᒪᓂᓴᐅᑎᓂᒃ, ᐃᓄᖕᓄᑦ ᑕᑯᔭᐅᔪᓐᓇᕐᓗᑎᒃ, ᒪᒃᑯᒃᑐᓄᑦ, ᐊᒻᒪ ᐃᓐᓇᕐᓄᑦ. ᐃᓱᓕᓪᓚᕆᓚᐅᖅᑐᖅ 
ᑎᓯᐱᕆ 2023−ᒥᑦ. ᐱᓕᕆᐊᖑᒃᑲᓐᓂᓚᐅᖅᑐᑦ ᐃᓕᓐᓂᐊᕈᑎᓄᑦ ᐃᑲᔫᑎᒃᓴᓂᑦ 
ᐅᔾᔨᖅᓱᖅᐹᓪᓕᖅᑎᑦᑎᓇᓱᒃᖢᑎᒃ ᐳᔫᖅᑎᑦᑎᓂᐅᑉ ᒥᒃᓵᓄᑦ. ᓴᖅᑭᑕᐅᓛᖅᑐᖅ 2024/25−ᒥᑦ.  
 
ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᖅ ᑐᓴᒐᒃᓴᑎᒍᑦ ᓴᖅᑭᔮᖅᑎᑦᑎᖃᑦᑕᖕᓂᖅ 
ᔭᓄᐊᕆ 2024−ᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓂᓯᓚᐅᖅᐳᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ 
ᑳᓐᑐᓛᒃᑕᐅᔪᒃᓴᒥᒃ ᐋᖅᑭᒃᓯᒪᓂᒃᓴᖓᓄᑦ ᐊᒻᒪ ᐊᑐᓕᖅᑎᑕᐅᔾᔪᑎᒃᓴᒧᑦ ᑐᓴᒐᒃᓴᕐᔪᐊᓄᑦ ᐱᓕᕆᐊᖑᑎᑕᐅᔪᒧᑦ 
ᑐᓴᖅᑎᓪᓗᒋᑦ ᓄᓇᕗᒥᐅᑦ ᓄᑖᒥᒃ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥᑦ. ᑕᒪᓐᓇ ᐱᓕᕆᐊᖑᔪᖅ 
ᑕᐅᑐᒐᖃᓪᓗᐊᑕᖅᐳᖅ ᓱᐴᖅᑐᖅᐸᙱᓐᓂᕐᒥᒃ ᑭᒃᑯᑐᐃᓐᓇᓄᑦ ᑮᓇᐅᔭᖃᖅᑎᑕᐅᔪᓂᒃ ᐊᖏᕐᕋᕆᔭᐅᕙᒃᑐᓂᒃ, 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑕ ᐃᒡᓗᖃᖅᑎᑕᐅᕙᖕᓂᖏᓐᓄᑦ ᐃᖏᕐᕋᔾᔪᑎᓄᓪᓗ. ᐊᑕᖐᑦᑎᐊᖅᑐᓂᑦ 
ᐱᓕᕆᐊᖑᔪᑦ ᐃᓚᖃᖅᑐᑦ ᐊᔾᔨᒌᖏᑦᑐᓂᑦ ᑐᓴᐅᒪᔾᔪᑎᓂᑦ ᐊᒻᒪ ᓇᓗᓇᐃᖅᑕᐅᓯᒪᔪᓂᑦ ᐃᑲᔫᑎᔅᓴᓂᑦ (K-
cards, ᐊᑭᓐᓇᕐᒥᐅᑕᑦ, ᓂᐱᑦᑕᔫᑦ, ᓈᓚᐅᑎᒃᑰᕈᑏᑦ, ᑕᕐᕆᔮᒃᓴᑦ) ᐊᔾᔨᒌᖏᑦᑐᓄᑦ ᐱᖃᖃᑕᐅᔪᓄᑦ 
ᓇᓗᓇᐃᖅᑕᐅᓯᒪᔪᑦ ᒫᓐᓇᕋᑖᖅ ᓴᖅᑭᑕᐅᕋᑖᓚᐅᖅᑐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᒻᒥᓂᖃᖃᑕᐅᔪᓄᑦ 
matrix. ᑕᒪᓐᓇ ᐱᓕᕆᐊᖑᔪᖅ ᓴᖅᑭᑎᑕᐅᓂᐊᖅᐳᖅ 2024/25−ᒥ.  
 



 

10 
 

ᐱᓕᒻᒪᒃᓴᐃᓗᑎᒃ ᐃᓕᓐᓂᐊᖅᑎᑦᑎᓗᑎᒡᓗ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᕌᒐᖃᖅᐳᑦ ᖃᐅᔨᕚᓪᓕᕐᑎᑦᑎᔪᒪᓪᓗᑎᒃ ᐊᔪᙱᓐᓂᕆᔭᐅᔪᓂᒡᓗ 
ᐋᓐᓂᐊᖃᕐᓇᙱᑦᑐᓕᕆᔨᑦ, ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᓄᑦ ᓄᓇᓕᖕᓂᓗ 
ᖃᓄᐃᙱᑦᑎᐊᕈᓐᓇᕐᓂᕐᒧᑦ ᐊᐅᓚᑦᑎᔨᒋᔭᐅᔪᓄᑦ ᑲᔪᓯᑎᑦᑎᓂᐊᕐᓗᑎᒃ ᑕᕝᕚᑭᒥᒃ ᒥᑭᒡᓕᒋᐊᖅᑎᑦᑎᓂᕐᒧᑦ 
ᐱᒋᐊᖅᑕᐅᓯᒪᔪᓂᒃ ᓄᓇᓕᖕᒥᓂ. ᑖᓐᓇ ᑕᕝᕚᑭᒧ ᓱᕐᕋᖕᓇᕐᑐᒧᓪᓗ ᐱᓕᕆᐊᖅ ᐱᓕᕆᖃᑎᒌᓚᐅᕐᐳᑦ ᓄᓇᓕᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᓂᒃ ᐸᕐᓇᐃᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᕝᕕᖃᖅᐸᖕᓂᕐᒧᑦ 
ᐱᓕᕆᐊᖑᕙᒃᑐᓂᒃ ᓄᓇᓕᖕᒥᓂ. ᑲᑎᖦᖢᒋᑦ 9 ᓄᓇᓕᑦ ᐱᓚᐅᖅᑐᑦ ᑮᓇᐅᔭᑦ ᐸᕐᓇᒃᑕᐅᓯᒪᔪᓄᑦ 
ᑐᓴᐅᒪᑎᑦᑎᓂᕐᒧᑦ ᐱᓕᕆᐊᓄᑦ ᐊᒻᒪ ᐱᓕᕆᐊᖑᓂᐊᖅᑐᓄᑦ ᑕᕝᕚᑭᒧᑦ, ᐳᔫᖅᑎᑦᑎᔾᔪᑎᓄᑦ, 
ᓱᕐᕋᖕᓇᖅᑐᓄᓪᓗ−ᐊᒃᑐᐊᓂᓖᑦ ᐱᓕᕆᐊᒃᓴᑦ. ᐱᓕᕆᐊᖑᔪᑦ ᐋᖅᑭᒃᑕᐅᓯᒪᓚᐅᖅᐳᑦ ᑕᑯᒃᓴᐅᖁᓪᓗᒋᑦ 
ᐊᓯᔾᔨᖅᓯᒪᔪᑦ ᒪᓕᒐᕐᓄᑦ, ᐃᓚᒋᔭᐅᓪᓗᑎᒃ ᐅᓄᖅᓯᕚᓪᓕᖅᑐᑦ ᓱᐴᖅᑐᕐᕕᐅᒋᐊᖃᙱᑦᑐᑦ ᑭᒡᓕᖏᑦ, 
ᓱᐴᖅᑐᕐᕕᐅᒋᐊᖃᙱᑦᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᐃᒡᓗᖏᑦ, ᐊᒻᒪ 
ᓄᓇᓯᐅᑎᑦ. 
 
ᐊᑐᓂ ᐱᓕᒻᒪᒃᓴᕐᓂᐅᔪᑦ ᑲᔪᓯᑎᑕᐅᓚᐅᖅᑐᑦ ᑕᒪᑐᒪᓂ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᓚᖃᓚᐅᖅᐳᑦ 
ᐅᔾᔨᕐᓇᕐᓂᖏᓐᓂ ᐊᓯᔾᔨᕐᓂᐅᓂᐊᖅᑐᓂ ᑕᕝᕚᑭᑦ ᒪᓕᒐᖓᓂ. ᑕᒪᐃᓐᓂᒡᓕ, 23 ᐋᓐᓂᐊᖃᕐᓇᙱᑦᑐᓕᕆᔩᑦ, 
ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔩᑦ, ᐊᒻᒪ ᓄᓇᓕᖕᓂᑦ ᖃᓄᐃᙱᑦᑎᐊᕐᓂᖕᒧᑦ ᐊᐅᓚᑦᑎᔨᑦ 
ᐃᓕᓐᓂᐊᖅᑎᑕᐅᓚᐅᖅᑐᑦ ᒪᕐᕈᐃᖅᖢᑎᒃ ᖃᕋᓴᐅᔭᒃᑯᑦ ᐃᓕᓐᓂᐊᕐᓇᒃᑯᑦ. ᑕᕝᕚᑭᒧ ᓱᕐᕋᖕᓇᕐᑐᓄᓪᓗ ᐱᓕᕆᐊᑦ 
ᐊᑐᐃᓐᓇᐅᑎᑦᑎᓚᐅᕐᒥᔪᖅ ᒪᕐᕉᖕᓂᒃ ᖃᕋᓴᐅᔭᒃᑯᑦ ᐃᓕᓐᓂᐊᒐᒃᓴᓂᒃ ᑎᒍᒥᐊᖅᑎᐅᖃᑕᐅᔪᓄᑦ. ᑲᑎᖦᖢᒋᑦ 35-
ᓂᒃ ᐱᖃᖃᑕᐅᔪᓂᒃ ᐃᓚᐅᔪᖃᓚᐅᖅᐳᖅ ᐱᒋᐊᕈᑎᒥᒃ ᑕᕝᕚᑭᒧᑦ ᐱᓕᕆᕝᕕᖃᖔᓕᕐᓂᕐᒧᑦ 
ᐊᔪᕈᓐᓃᖅᓴᖅᑎᑕᐅᓂᕐᒥᒃ, 38−ᓂᒡᓗ ᐃᓚᐅᔪᖃᓚᐅᖅᖢᓂ ᕿᑎᐊᓃᑦᑐᒥᒃ ᑕᕝᕚᑭᒥᒃ ᐱᓕᕆᕝᕕᖃᖔᓕᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒥᒃ. 
ᐊᒻᒪ ᓱᓕ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᑎᒪᖃᑕᐅᓚᐅᖅᐳᑦ ᒫᓐᓇ ᖃᐅᔨᔾᔪᑕᐅᔪᑦ 
ᐋᓐᓂᐊᕕᖕᒥ ᑎᐹᖕᒥ ᑲᒪᒋᔭᐅᒋᐊᓕᖕᓂᒃ, ᐱᓕᕆᐊᒃᓴᓂᒃ ᐱᕙᓪᓕᐊᑎᑦᑎᔪᓂᒃ, ᐊᒻᒪ 
ᓱᐴᖅᑐᖃᑦᑕᕈᓐᓃᖅᐸᓪᓕᐊᔪᓂᒃ ᖃᐅᔨᓴᖅᑕᐅᔪᓂᒃ ᐅᓂᒃᑲᐅᓯᐅᓚᐅᖅᐳᑦ, ᐃᑲᔪᖅᓱᐃᓪᓗᑎᒃ ᐃᑲᔫᑎᒃᓴᓂᒃ 
ᐱᕙᓪᓕᐊᑎᑕᐅᔪᓂᒃ.   
 
ᑎᐹᖕᒧᑦ ᐊᑐᓕᖅᑎᑦᑎᓂᖅ ᒪᓕᑦᑎᐊᕐᓂᕐᓗ 
ᐃᓕᑉᐸᓪᓕᐊᑎᑕᐅᓪᓗᑎᒃᓗ ᐱᓕᒻᒪᒃᓴᕐᖢᑎᒃᓗ, ᑕᕝᕚᑭᓂ ᓂᐅᕕᕐᕕᑦ ᐊᑐᕐᑕᐅᑎᑕᐅᓂᖏᑦ ᐱᒻᒪᕆᐅᕗᖅ 
ᐃᓗᐊᓂ ᑎᐹᒃ ᐊᒻᒪ ᓱᐴᕐᑐᕐᓂᖕᒧᑦ ᐱᖁᔭᖅ. ᐃᓛᒃ, ᓄᓇᕗᒻᒥᐅᑦ ᐅᖃᐅᓯᖃᓚᐅᖅᑐᑦ ᐃᑲᔪᖅᑐᐃᓂᕐᒥᑦ 
ᐅᓄᖅᓯᑎᑦᓯᓂᕐᒧᑦ ᐃᓕᓐᓂᐊᕐᓂᕐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑦᑐᐃᓂᖏᓐᓂᑦ ᑐᐹᑭᓂᑦ 
ᓯᒡᒐᓕᐊᖅᑐᖃᑦᑕᕐᓂᕐᒥᓪᓗ, ᓇᓗᓇᐃᖅᓯᓂᕐᒥᓪᓗ ᑐᑦᓯᕋᕐᓂᕐᒥᑦ ᒪᓕᒐᕐᓂᑦ ᐊᑐᖅᑎᑦᓯᓂᕐᒥᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᖅᑎᑦᑎᕙᓪᓕᐊᕗᑦ ᑲᔪᓯᕙᓪᓕᐊᔪᒥᒃ ᐊᑐᖅᑎᑦᑎᓪᓚᕆᖕᓂᕐᒥᒃ ᑕᒪᓐᓇᓗ 
ᐃᓚᖃᖅᖢᓂ ᑲᑎᓯᒪᔪᓂᒃ ᐃᓕᓐᓂᐊᕐᓂᕐᒧᑦ ᐳᓚᕋᕐᓃᑦ, ᖃᐅᔨᓴᕐᓃᑦ, ᖃᐅᔨᓴᐃᓐᓇᕐᓂᖅ, ᐊᒻᒪᓗ ᐃᓂᖅᑎᕆᓂᖅ.  
ᐊᕐᕌᒍᑕᒫᑦ, ᐊᕙᑎᒧᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᑐᕌᒐᖃᓲᖑᕗᑦ ᒪᕐᕉᖕᓂᒃ ᖃᐅᔨᓴᖅᐸᒃᓗᑎᒃ ᑕᕝᕚᑭᓂᑦ 
ᓂᐅᕕᐊᒃᓴᖃᓲᓂᑦ ᓄᓇᕗᒻᒥᑦ. ᑕᐅᕙᓂ ᐃᓂᒥ ᖃᐅᔨᓴᖅᓯᔪᖃᓕᕌᖓᑦ ᓂᐅᕕᕐᕕᖕᓂ ᐃᓂᓂ, ᐊᕙᑎᓕᕆᔨᑦ 
ᐱᑎᑦᑎᕙᒃᐳᑦ, ᑕᐃᒪᐃᑦᑕᕆᐊᖃᕌᖓᒥᒃ, ᑐᓴᖅᑕᐅᔪᒃᓴᓂᒃ ᐊᑐᖅᑕᐅᔭᕆᐊᓕᖕᓄᑦ ᓇᐅᑦᑎᖅᓱᖅᑕᐅᔪᓄᑦ, 

ᑭᐅᓯᕙᒡᓗᑎᒃ ᐊᐱᖅᑯᑎᒃᓴᓂᒃ, ᓈᓚᒃᐸᒃᓗᑎᒃᓗ ᐃᓱᒫᓘᑎᓂᒃ ᓂᐅᕕᕐᕕᖕᓂᑦ ᓴᖅᑭᑕᖏᓐᓂᑦ. 
ᐊᔪᕐᓇᙱᑐᐃᓐᓇᕆᐊᖃᕐᒥᔪᖅ ᐊᕙᑎᓕᕆᔨᑦ ᑲᔪᓯᑎᑦᑎᖃᑦᑕᕋᔭᕐᓂᖏᓐᓂᒃ ᖃᐅᔨᓴᖅᓯᓂᕐᒥᒃ ᑭᐅᓯᓂᐊᕐᓗᑎᒃ 
ᐅᖃᐱᓘᑕᐅᔪᓄᑦ ᐱᕙᒃᑕᒥᓄᑦ. ᓂᐅᕕᕐᕕᖕᒥᑦ ᖃᐅᔨᔭᐅᔪᖃᖅᐸᑦ ᒪᓕᙱᓐᓂᕋᕐᓗᓂ ᓇᓗᓇᐃᖅᑕᐅᓯᒪᔪᒥᒃ 
ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥ ᒪᓕᒋᐊᖃᖅᐸᒃᑕᖏᓐᓂᒡᓘᓐᓃᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓱᓕᑦᑕᖅᑐᒥᒃ ᖃᔅᓯᑲᓪᓚᖕᓂᒃ ᐊᑐᖅᑎᑦᑎᓪᓚᕆᖕᓂᕐᒧᑦ ᐱᓕᕆᐊᖃᖅᓯᔭᕆᐊᖃᖅᐳᑦ. ᐃᒪᓐᓇᖔᕐᓕ, 
ᐊᕙᑎᓕᕆᔨᒃᑯᑦ ᐅᖃᐅᓯᒃᑯᑦ ᐃᓂᖅᑎᕆᔪᓐᓇᕐᐳᑦ ᐊᒻᒪ ᐃᓱᒪᒋᔭᖃᖅᖢᑎᒃ ᐃᓕᓐᓂᐊᖅᑎᑦᑎᔪᒪᓪᓗᑎᒃ 
ᓴᖅᑭᑦᑎᓂᐊᕐᓗᑎᒃ, ᑎᓕᐅᕆᓗᑎᒃ, ᐅᕝᕙᓘᓐᓃᑦ ᑎᓕᐅᕆᓗᑎᒃ ᓇᖕᒥᓂᕆᔭᐅᔪᒥᒃ ᐋᖅᑭᒋᐊᖅᓯᖁᓪᓗᒋᑦ 
ᖃᐅᔨᔭᐅᔪᓂᒃ ᒪᓕᙱᑦᑐᓂᒃ. ᖃᐅᔨᒋᐊᒃᑲᓐᓂᕐᓃᑦ ᐃᓱᒪᒋᔭᐅᔪᑦ ᒪᓕᙱᑦᑐᓂᑦ ᐱᖁᑎᓂᒃ 
ᖃᐅᔨᓴᖅᑕᐅᒃᑲᓐᓂᖅᑎᓪᓗᒋᑦ. 
 
ᑕᕝᕚᑭᓂᑦ ᓂᐅᕕᐊᒃᓴᖃᖅᑎᓄᑦ ᖃᐅᔨᓴᖕᓃᑦ ᐊᕐᕌᒍᒥᑦ 2023/24 
ᑕᒪᑐᒪᓂ ᐊᕐᕌᒍᒥ, 99−ᓂᒃ ᑕᕝᕚᑭᓂᒃ ᓂᐅᕐᕈᑎᖃᖅᐸᒃᑐᑦ ᐃᓚᐅᓪᓚᕆᒃᐸᒃᐳᑦ ᓂᐅᕐᕈᑎᖃᕐᓂᕐᒥᒃ ᑕᕝᕚᑭᓂᒃ 
ᓱᐴᖅᑐᕈᑕᐅᕙᒃᑐᓂᒡᓗ ᓄᓇᕗᒻᒥ.5F

6 ᕿᑭᖅᑖᓗᖕᒥ 43.43%−ᖑᕗᑦ ᑕᒪᐃᓐᓂᒃ ᑎᐹᖕᓂ 
ᓂᐅᕕᐊᒃᓴᖃᖅᐸᒃᑐᓂᒃ ᒪᕐᕉᖕᓂᓪᓗ ᓱᕐᕋᖕᓇᖅᑐᓂᒃ ᓂᐅᕕᕐᕕᖃᖅᖢᑎᒃ ᐊᕕᒃᑐᖅᓯᒪᔪᓂ ᐊᒥᓲᓛᓂᒃ ᑎᐹᖕᓂ 
ᐊᒻᒪ ᓱᐴᖅᑐᒐᕐᓂᒃ ᓂᐅᕕᐊᒃᓴᖃᓲᓂᒃ.  
 
ᐊᔾᔨᙳᐊᖅ 1: ᑕᕝᕚᑭᓂᒃ ᓂᐅᕐᕈᑎᖃᖅᐸᒃᑐᑦ ᐃᓂᖏᑦ ᓄᓇᕗᒻᒥ  
 

 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᓴᖅᑎᑦᑎᓲᖑᕗᑦ ᑎᐹᖕᓂ ᓂᐅᕕᐊᒃᓴᖃᓲᓂᒃ ᐅᔾᔨᕆᔭᐅᓕᖅᑎᓐᓇᓱᒃᖢᒋᑦ 
ᖃᐅᔨᓴᕐᓗᒋᓪᓗ ᓂᐅᕕᐊᒃᓴᖃᓲᑦ ᒪᓕᑦᑎᐊᕐᒪᖔᑕ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᖓᓂ ᐊᒻᒪᓗ 

 
6 ᖃᔅᓯᐅᓂᖏᑦ ᓂᐅᕕᕐᕕᓖᑦ ᐱᔭᐅᖃᑦᑕᖅᑐᑦ Hedgehog-ᒥᑦ ᖃᐅᔨᓴᐃᓂᕐᒧᑦ ᖃᕆᑕᐅᔭᒃᑯᑦ ᐊᕙᑎᓕᕆᔨᒃᑯᑦ ᐊᑐᖃᑦᑕᖅᑕᖏᑦ 
ᖃᐅᔨᓴᐃᓂᕐᒧᑦ. ᑖᓐᓇ ᓈᓴᐅᑎ ᑕᒻᒪᖅᓯᒪᙱᖦᖢᓂ ᐊᒃᑐᐊᓂᖃᙱᑦᑐᖅ ᑎᑎᕋᖅᓯᒪᔪᓂᒃ ᓂᐅᕕᕐᕕᖕᓂ ᐊᑎᓕᐅᖅᑕᐅᓯᒪᔪᓂᒃ ᑮᓇᐅᔭᓕᕆᔨᒃᑯᓐᓂ 
ᐊᔾᔨᒌᙱᓐᓂᖏᓐᓄᑦ ᖃᕆᑕᐅᔭᒃᑯᑦ ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᑦ ᐋᖅᑭᖕᓂᐊᕐᓗᒋᑦ. 

ᒪᓕᒋᐊᓕᖏᓐᓄᓪᓗ. ᓂᐅᕕᖅᑎ ᓇᓗᓇᐃᖅᑕᐅᓗᓂ 'ᒪᓕᙱᑦᑐᖅ' ᐊᑕᐅᓯᕐᓘᓐᓃᑦ ᒪᓕᙱᑉᐸᑦ 
ᐊᒃᑐᐊᓂᖃᖅᑐᖅ ᐊᑐᖅᑕᐅᓪᓗᐊᑕᖅᑐᓄᑦ ᐅᑦᔨᕈᓱᓚᐅᖅᑐᑦ ᓂᐅᕕᕐᕕᖕᒥᑦ. ᖃᔅᓯᐅᓂᖏᑦ ᖃᐅᔨᓴᖅᑕᐅᔪᑦ 
ᐊᒻᒪ ᒪᓕᙱᑦᑐᑦ ᐊᒥᓲᓂᖏᑦ 2023/24−ᒥ ᑕᑯᒃᓴᐅᑎᑕᐅᔪᑦ ᐊᑖᓂ ᑎᑎᕋᖅᓯᒪᔪᓂᒃ. ᑖᓐᓇ ᑎᑎᕋᖅᓯᒪᔪᖅ 
ᐃᓚᐅᑎᑦᑎᙱᑦᑐᖅ ᓱᐴᖅᑐᕈᑎᓂᒃ ᓲᕐᓗ ᓯᒡᒐᓕᐊᙳᐊᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᑕᖃᙱᒻᒪᑕ 
ᑲᑎᖅᓱᖅᓯᒪᔪᓂ ᑖᒃᑯᓄᖓ ᐱᖁᑎᓄᑦ. 
 
ᑎᑎᖅᓯᒪᔪᖅ 1: ᖃᔅᓯᐅᓂᖏᑦ ᒪᓕᙱᑦᑐᑦ ᑕᕝᕚᑭᒧᑦ ᓱᐴᖅᑐᕐᓂᖕᒧᓪᓗ ᐱᖁᔭᒧᑦ ᒪᓕᒋᐊᓕᖕᓄᓪᓗ  
 
ᐅᓄᕐᓂᖏᑦ ᒪᓕᙱᑦᑐᑦ* ᑕᕝᕚᑭᒧᑦ ᓱᐴᖅᑐᕐᓂᖕᒧᓪᓗ ᐱᖁᔭᓂ ᐊᒻᒪ ᒪᓕᒋᐊᓕᖏᓐᓂᒃ 

ᒪᓕᒃᑕᐅᔭᕆᐊᓖᑦ 
ᖃᐅᔨᓴᖅᑕᐅᓯᒪᔪᑦ 
ᖃᑦᑎᐅᓂᖏᑦ 

ᒪᓕᙱᑦᑐᑦ ᐊᒥᓲᓂᖏᑦ 
(%) * 

 ᓂᐅᕐᕈᑎᖃᖅᑕᐃᓕᒪᓂᖅ/ᐱᑎᑦᑎᑦᑕᓕᓂᕐᓗ ᐅᑭᐅᑭᓗᐊᖅᑐᓄᑦ 
 ᑲᒪᒋᔭᖃᕐᓂᖅ ᑕᕝᕚᑭᓂᒃ ᓱᐴᖅᑐᕐᓂᕐᒧᓪᓗ ᐱᖁᑎᓂᒃ 

ᐊᑐᖅᑕᐅᔭᕆᐊᓕᖕᓂᒃ 
 ᓴᖅᑭᔮᖅᑎᑦᑎᔭᕆᐊᖃᙱᑦᑐᑦ ᐊᒻᒪ ᓴᖅᑭᔮᖅᑎᑦᑎᔭᕆᐊᖃᙱᑦᑐᑦ 
 ᑎᑎᕋᖅᑕᐅᓯᒪᔪᑦ ᖃᓄᐃᓕᐅᖅᐸᓪᓕᐊᓃᑦ − ᐊᑐᐊᒐᐃᑦ, 

ᐊᑐᖅᑕᐅᕙᒃᑐᑦ, ᑲᔪᓯᐊᔾᔪᑕᐅᕙᒃᑐᓪᓗ ᐱᔭᐅᔭᕆᐊᓖᑦ 
 ᐃᖅᑲᓇᐃᔭᕐᕕᖕᒥ ᓱᐴᖅᑐᕆᐊᖃᙱᓐᓂᖅ 
 ᓱᐴᖅᑐᕆᐊᖃᙱᓐᓂᕐᒧᑦ ᓇᓗᓇᐃᒃᑯᑕᖃᕆᓕᑦ 

19.48% 

*ᒪᓕᙱᑦᑐᑦ ᐅᓄᕐᓂᖏᑦ ᑐᙵᕕᖃᖅᐳᑦ ᐳᓴᓐᑎᖓᓂᒃ ᓂᐅᕕᕐᕕᓖᑦ ᖃᐅᔨᓴᖅᑕᐅᓚᐅᖅᑐᑦ ᐊᑕᐅᓯᓪᓗᐊᑕᕐᒥᒃ ᒪᓕᙱᖦᖢᑎᒃ 
ᐊᒃᑐᐊᓂᓕᖕᓂᒃ ᖃᐅᔨᓴᕈᑕᐅᓪᓗᐊᑕᖅᑐᓄᑦ ᖃᐅᔨᔭᐅᔪᓄᑦ. 

 
ᑕᖅᑭᑦ 12 ᐊᓂᒍᖅᑐᓂᒃ, ᐊᕙᑎᓕᕆᔨᒃᑯᑦ ᐱᐊᓂᒃᓯᓯᒪᓕᖅᑐᑦ ᑲᑎᖦᖢᒋᑦ 100−ᓂᒃ ᑎᐹᖕᒥ ᓂᐅᕕᐊᒃᓴᖃᖅᑎᓂᒃ 
ᖃᐅᔨᓴᖅᑕᐅᔪᓂᒃ, ᐃᓚᒋᔭᐅᓪᓗᑎᒃ 97 ᖃᐅᔨᓴᖅᑕᐅᖏᓐᓇᓲᑦ ᐊᒻᒪ ᐱᖓᓱᑦ ᖃᐅᔨᓴᖅᑕᐅᓲᑦ ᐅᖃᐱᓘᑕᐅᔪᑦ 
ᑭᐅᔾᔪᑕᐅᓪᓗᑎᒃ.  
 
ᖃᐅᔨᓴᓚᐅᖅᑐᑦ 77−ᓂᑦ (78%) ᓂᐅᕕᕐᕕᖕᓂᑦ ᓄᓇᕗᒻᒥᑦ, 23 (30%) ᑖᒃᑯᐊ ᒪᕐᕉᖕᓂᒃ 
ᖃᐅᔨᓴᖅᑕᐅᒐᔪᒃᖢᑎᒃ. ᐊᑕᖏᖅᖢᒍ ᐊᒥᓲᓂᖏᑦ ᒪᓕᙱᑦᑐᑦ ᒪᓕᒋᐊᓕᖕᓄᑦ ᑎᑎᕋᖅᓯᒪᔪᑦ ᑎᑎᕋᖅᓯᒪᔪᒥᑦ 1 
19.48%−ᖑᓚᐅᖅᐳᖅ. 
 
ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖃᓚᐅᖅᑐᑦ ᐊᑕᐅᓯᕐᒥᒃ ᓂᐅᕕᐊᒃᓴᖃᖅᑎᒧᑦ. ᑕᒪᓐᓇ ᐱᔾᔪᑎᖃᐅᖅᑐᖅ 
ᐊᔾᔨᒌᙱᑦᑐᓂᑦ ᐱᔾᔪᑎᖃᖅᑐᑎᑦ ᐃᓚᒋᔭᐅᓪᓗᑎᑦ ᐊᑐᐃᓐᓇᐅᓂᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ 
ᓴᓇᕐᕈᑎᔅᓴᑦ/ᐃᑲᔫᑏᑦ ᖃᐅᔨᓴᕈᓐᓇᖁᓪᓗᒋᑦ.  
 
ᖃᔅᓯᐅᓂᖏᑦ ᖃᐅᔨᓴᖅᑕᐅᒐᔪᖃᑦᑕᖅᑐᑦ ᐅᓄᖅᓯᕚᓪᓕᖅᓯᒪᕗᑦ 25−ᓂᒃ (35%) ᑕᖅᑭᑦ 12 ᐊᓂᒍᖅᑐᓂᒃ, 
29−ᒧᑦ ᑎᑭᖦᖢᒍ (60%) ᐅᓄᕐᓂᖅᓴᐅᓪᓗᑎᒃ ᓂᐅᕕᕐᕖᑦ ᑭᖑᓂᖔᑦᑎᓐᓂ ᑮᓇᐅᔭᓕᕆᓐᓇᖅ ᐊᕐᕌᒍᓂ 

ᐊᓂᒍᖅᑐᓂᒃ. ᑎᑎᕋᐅᔭᖅᓯᒪᔪᖅ ᐊᑖᓂ ᑕᑯᑎᑦᑎᔪᖅ ᖃᓄᐃᓕᕙᓪᓕᐊᓂᕆᔭᐅᔪᓂᒃ ᖃᐅᔨᓴᕐᓂᕐᒧᑦ 
ᖃᓄᐃᓕᐅᕈᑎᓂᒃ ᐊᕐᕌᒍᑦ ᑎᓴᒪᑦ ᐃᓗᐊᓂ.6F

7 
 
ᐊᔾᔨᙳᐊᖅ 2: ᖃᐅᔨᓴᖅᑕᐅᖃᑦᑕᕐᓂᖏᑦ ᑕᕝᕚᑭᓂᒃ ᓂᐅᕕᐊᒃᓴᖃᓲᑦ ᐊᕐᕌᒍᑦ ᑎᓴᒪᑦ ᐊᓂᒍᖅᑐᓂᒃ  

 

 
*2020/2021 ᐊᒻᒪ 2021/2022 ᐊᒻᒪ 2022/2023 ᑎᑎᕋᖅᓯᒪᔪᑦ ᓇᓂᔭᐅᓯᒪᔫᒃ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᐅᑉ 2020/2021, 
2021/2022 ᐊᒻᒪ 2022/2023 ᑕᕝᕚᑭᑐᓗᐊᖅᑕᐃᓕᓂᕐᒧᑦ ᐊᒻᒪ ᓱᐴᖅᑐᕐᕕᐅᒋᐊᖃᙱᓐᓂᕐᒧᑦ ᐱᖁᔭᕐᒥ ᐊᕐᕌᒍᓕᒫᖅᓯᐅᑦ 
ᐅᓂᒃᑳᖅ. 
 
ᐅᓄᖅᓯᒋᐊᖅᑐᑦ ᑲᑎᖦᖢᒋᑦ ᐅᓄᕐᓂᖏᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᓄᓇᕘᒥ ᒥᒃᓴᐅᖦᖢᒋᑦ ᐊᕐᕌᓂᓂ 
ᐱᔾᔪᑕᐅᕗᖅ ᐅᓄᕈᓐᓃᖅᐹᓪᓕᕐᓂᖏᓐᓄᑦ ᐊᐅᓪᓚᖅᐸᒃᑐᑦ ᑭᒡᓕᖃᖅᑎᑕᐅᔪᑦ ᓄᓇᕐᔪᐊᕐᒥ ᓄᕙᒡᔪᐊᕐᓇᖅ-19 
ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᖅ ᒪᓕᒃᖢᒍ ᐊᒻᒪᓗ ᐱᔾᔪᑎᒋᓪᓗᒍ ᐃᓕᓐᓂᐊᕐᓂᖅ ᐊᒻᒪ ᐊᑐᓕᖅᑎᑦᑎᓂᕐᒧᑦ 
ᐱᓕᕆᐊᑦ ᖃᐅᔨᒪᔭᐅᖁᓪᓗᒋᑦ ᓂᐅᕕᕐᕖᑦ ᒪᓕᑦᑎᐊᕋᓗᐊᕐᒪᖔᑕ ᓄᑖᓂᒃ ᒪᓕᒋᐊᓕᖕᓂᒃ ᐃᑲᔪᖅᓱᕐᓗᒋᓪᓗ 
ᖃᓄᐃᙱᑦᑎᐊᕈᓯᑦ ᐊᒻᒪ ᐃᓅᑦᑎᐊᕈᓯᑦ ᓄᓇᕗᒥᐅᓄᑦ. 
 

ᑭᖑᓪᓖᑦ ᐅᖃᐅᓯᒃᓴᑦ 
 
ᑎᑭᑕᐅᓇᓱᐊᖅᑐᖅ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᖅ ᓴᐳᑎᓂᐊᕐᓗᒋᑦ ᑭᒃᑯᑐᐃᓐᓇᐃᑦ ᐳᔪᕐᒥᑦ, ᒪᒃᑯᒃᑐᑦ 
ᐊᑐᕐᑕᐃᓕᑎᓪᓗᒋ ᑕᕝᕚᑭᒧᑦ ᓱᐴᕐᑐᕐᓂᖕᒥᓪᓗ, ᓈᒻᒪᒍᓐᓃᕐᑎᓪᓗᒍ ᑕᕝᕚᑭᑐᖃᑦᑕᕐᓂᖅ 
ᓴᖅᑭᔮᖅᑎᑕᐅᓗᐊᙱᓪᓗᑎᒃᓗ, ᒪᓕᒐᓕᐅᕆᔭᐅᓗᑎᒃᓗ ᓴᖅᑭᑉᐸᓪᓕᐊᓗ ᓲᕐᓗ ᓂᐅᖅᑐᒐᐃᑦ. ᒫᓐᓇᒧᑦ ᑎᑭᖦᖢᒍ, 

 
7 ᖃᐅᔨᓴᕐᓂᖅ ᑐᙵᕕᖃᖅᑐᖅ ᖃᐅᔨᓴᖅᑕᐅᖏᓐᓇᖃᑦᑕᖅᑐᓂᑦ ᑭᓯᐊᓂ ᐃᓚᒋᔭᖃᕋᓂᓗ ᖃᐅᔨᓴᕐᓂᕐᒥᑦ ᐊᕙᑎᓕᕆᔨᒃᑯᓐᓂᑦ ᑲᒪᒋᔭᐅᔪᓂᑦ 
ᑭᐅᔾᔪᑎᖃᕐᓂᕐᒧᑦ ᐅᓐᓂᕐᓘᑕᐅᔪᓄᑦ. ᖃᐅᔨᓴᖅᑕᐅᒐᔪᖕᓂᖅᓴᑦ ᐱᔭᕆᑐᓂᖅᓴᐅᓪᓗᑎᒃ ᐱᓕᕆᐊᖑᓲᖑᕗᑦ. 

ᐋᓐᓂᐊᖃᕐᓇᙱᑦᑐᓕᕆᔨᑦ ᑲᒪᓪᓗᐊᑕᖅᓯᒪᕗᑦ ᑕᕝᕚᑭᒧᑦ ᐊᐅᓚᑦᑎᔾᔪᑎᒋᓇᓱᒃᑕᖓᓂᒃ 
ᐃᓕᓐᓂᐊᖅᑎᑦᑎᓂᕐᒧᑦ, ᓄᓇᓕᖕᓂ ᐱᓕᕆᐊᖑᑎᑕᐅᔪᓂᑦ, ᐊᒻᒪ ᐱᔨᑦᑎᕋᐅᑎᓂᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᓱᖅᑕᐅᓪᓗᑎᒃ ᐱᓕᕆᖃᑎᒋᔭᒥᓂᒃ ᐃᑲᔪᖅᓱᐃᖏᓐᓇᖅᐳᑦ 
ᐊᑐᓕᖅᑎᑕᐅᕙᓪᓕᐊᔪᒥᒃ ᓄᑖᒥᒃ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᒥᒃ ᐃᑲᔪᖅᓱᐃᓪᓗᑎᒡᓗ ᑕᐃᒃᑯᓄᖓ 
ᒥᒃᖠᒋᐊᖁᔨᔪᓄᑦ ᐅᕝᕙᓘᓐᓃᑦ ᓄᖅᑲᕈᒪᔪᓄᑦ ᑎᐹᖕᓂᙶᖅᑐᓂᒃ. ᓯᕗᒧᑦ ᐃᖏᕐᕋᓗᑕ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓯᕗᓪᓕᐅᑎᔪᒪᓪᓗᐊᑕᖅᑕᖏᑦ ᐃᒃᐱᒋᓗᒋᑦ ᒪᓕᑦᑎᐊᖅᑐᑦ ᐊᒻᒪ 
ᐊᑐᓕᖅᑎᑕᐅᔾᔪᑎᑦ ᐱᓕᕆᐊᑦ ᐊᒃᑐᐊᓂᓖᑦ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᓄᑦ ᑮᓇᐅᔭᓕᕆᓐᓇᖅ ᐊᕐᕌᒍᒧᑦ 
2024-2025−ᒧᑦ ᐅᔾᔨᕆᔭᐅᓕᖅᑎᓐᓇᓱᒡᓗᒋᑦ ᒪᓕᑦᑎᐊᖅᑐᑦ ᑕᕝᕚᑭᒧᑦ ᓱᐴᕐᑐᕐᓂᖕᒧᓪᓗ ᐱᖁᔭᓂ ᐊᒻᒪ 
ᒪᓕᒋᐊᓕᖏᓐᓂᒃ ᖃᐅᔨᓴᑦᑎᐊᕐᓗᒋᓪᓗ ᓂᐅᕕᐊᒃᓴᖃᓲᑦ.  

